
ИНТЕРВЈУ

ТЕМА НА БРОЈОТАКТУЕЛНО
Патните транспортери и новите мерки за заштита на 
животната средина

ИМААТ СОЛИДЕН, НОВ И ЕКОЛОШКИ ВОЗЕН 
ПАРК, ПА СЕПАК...

СИЗ „Македонија сообраќај” – АМЕРИТ со повеќе плански активности 
за наредната година

ПРОШИРУВАЊЕ НА УСЛУГАТА ЗА ТАХОГРАФСКИ 
КАРТИЧКИ, ОТВОРАЊЕ ШПЕДИЦИЈА, 
Е-АВТОБУСКА...

И Н Ф О Р М А Т И В Е Н  И  Е Д У К А Т И В Е Н  М Е С Е Ч Н И К

КРИСТИЈАН ЧУШКОВ
Директор на ЈСП „Скопје“

НАБАВУВАМЕ НОВИ АВТОБУСИ 
И ПОДГОТВУВАМЕ ПОДОСТАПЕН 

СИСТЕМ ЗА НАПЛАТА



2

МАН ИМПОРТЕР МАКЕДОНИЈА 
ВИ ПОСАКУВА 
СРЕЌНИ ПРАЗНИЦИ

С Р Е Ќ Н И
П Р А З Н И Ц И



ww
w.

am
er

it.o
rg

.m
k

3број 157       декември 2018

МАН ИМПОРТЕР МАКЕДОНИЈА 
ВИ ПОСАКУВА 
СРЕЌНИ ПРАЗНИЦИ



4
тел. 02/ 32 98 967  лок.130

 e-mail: obuka@amerit.org.mk
 

ЦЕНТАР ЗА ОБУКА СЕРТИФИКАТИ МЕЃУНАРОДНА СОРАБОТКА И АКРЕДИТАЦИИ

ВОЗАЧИ
ОБУКА Понеделник 14.1.2019 [ 10 ч. ]
ПОЛАГАЊЕ Понеделник 21.1.2019

АДР
ОБУКА Вторник 15.1.2019 [ 10 ч. ]
ПОЛАГАЊЕ Вторник 22.1.2019

УПРАВИТЕЛИ
ОБУКА Петок 18.1.2019 [ 10 ч. ]
ПОЛАГАЊЕ Петок 25.1.2019

АДР СОВЕТНИЦИ
ОБУКА Вторник 15.1.2019 [ 10 ч. ]
ПОЛАГАЊЕ Понеделник 28.1.2019

[ ЈАНУАРИ ]

СИЗ „Македонија сообраќај” – АМЕРИТ со повеќе плански 
активности за наредната година

Патните транспортери и новите мерки за заштита на 
животната средина

Кристијан Чушков,
Директор на ЈСП „Скопје“

Проширување на услугата за 
тахографски картички, отворање 
шпедиција, Е-автобуска...

Имаат солиден, нов и еколошки 
возен парк, па сепак...

Набавуваме нови автобуси 
и подготвуваме подостапен 
систем за наплата

12 АКТУЕЛНО

17 ЛОГИСТИКА

20 ЦАРИНА

26 МАРКЕТИНГ

24 МЕРИДИЈАНИ

28 БЕЗБЕДНОСТ

38 ТРАНСПОРТЕН БИЛТЕН

42 ТРАНСПОРТНА БЕРЗА

43 ВОЗИ МАЈСТОРЕ!

22 ТРАНСПОРТ И ВРСКИ

Распределени најпосакуваните транспортни 
дозволи за превоз на стока
Камионџиите добија 1.476 годишни ЕКМТ-
дозволи за 2019 година

Горан Гроздоски, сопственик и генерален 
менаџер на „Мотоцентар“
Правилниот избор на пневматици е од 
витално значење за подобрувањето на 
безбедноста во сообраќајот

Вицепремиерот Кочо Анѓушев и директорот на 
Царинската управа Ѓоко Танасоски
„Со ОЕО се олеснуваат царинските 
процедури и се забрзува транспортот на 
стоки“

РСБСП укажува, предупредува, апелира
„НЕ“ за мобилниот телефон додека 
управувате со возило!

Од Управниот комитет на инструментот 
Инвестициска рамка за Западен Балкан (ВБИФ)
За Македонија одобрени 24 милиони евра 
за три инвестициски проекти

Корисни совети за патување зиме
Неопходни се зимски гуми, опрема и 
исправно возило!

Преку Програмата за гранична контрола и 
внатрешна безбедност на американската 
амбасада во нашата земја
Донација на опрема од владата на САД за 
Република Македонија

На самитот на министрите од Западен Балкан 
одржан во Брисел
Сугарески побара ЕУ поддршка за 
реализација на инфраструктурните 
проекти во Македонија

Автоматизацијата на возилaта и предизвиците 
за транспортот
Не е до технологијата туку до бизнисот!

Енвер Малиќи, сопственик на „Гемак трејд“, на 
„Парк Хотел&Спа“ и заменик-градоначалник
Скопје е градот на моите радост, успех, 
семеен спокој и задоволство

АКТУЕЛНО

СИЗ „Македонија сообраќај“ – 
АМЕРИТ за следната година планира 
низа нови проекти и активности, кои ќе 
им одат во прилог на транспортерите 
– членки на најстарата транспортна 
асоцијација во Република Македонија. 
Имено, согласно со Годишната програма 
за работа, за 2019 година е во план 
проширување на услугата за издавање 
на тахографските картички, што ќе се 
врши во насока на чување на нивните 
податоци според законската обврска, а 
и за нивна поголема достапност. Пла-
нирано е и отворање на шпедиција, 
со што транспортерите ќе можат да 
ја завршат целокупната документа-
ција на едно место. Исто така, повеќе-
пати прокламираната заложба за 
дигитализација во транспортната 
индустрија може да се види и преку 
проектот Е-автобуска на кој АМЕРИТ 
активно работи и кој треба да го олесни 
функционирањето во процесот на 
купување на автобуски билети. Од овој 
проект, корист треба да видат сите 
вклучени, заинтересирани и засегнати 
страни во сегментот на автобускиот 
превоз на патници Од минатата година, 
во рамките на СИЗ „Македонија сооб-
раќај“ – АМЕРИТ функционира и новата 
деловна единица „Мото АМЕРИТ“, 

со Станица за технички преглед, која 
располага со најсовремена опрема и 
стручен кадар за вршење на технички 
преглед и регистрација на автомобили, 
но и на тешки товарни возила. Овде 
се врши и издавање на меѓународна 
возачка дозвола, одобрение за упра-
вување со туѓо моторно возило, пробни 
таблички, хомологација и атест. Како 
членка на Меѓународната унија за патен 
транспорт – ИРУ од Женева, АМЕРИТ 
е и асоцијација гарант и овластена 
за издавање ТИР карнети за вршење 
меѓународен транспорт на стока по 
ТИР-системот, кој овозможува брз 
транспорт на стока без отворање и кон-
тролирање на камионите од страна 
на царинските власти. Во рамките на 
АМЕРИТ, функционира и Центарот за 
обука, во кој се спроведуваат повеќе 
видови стручни обуки, и тоа: обука за 
добивање сертификат за професионална 
компетентност за управителите на 
транспортните компании, потоа за 
добивање сертификат за учество на 
возачите во меѓународниот патен 
транспорт, како и организирање на 
предавањата и испитите за АДР-сер-
тификати, како за возачи така и за 
советници, како и обуки за користење 
на дигитални тахографи. Центарот за 

обука на АМЕРИТ е дел од Академијата 
на ИРУ, којашто е целосно посветена на 
креирање современи програми за обуки 
во транспортниот сектор, со раширена 
мрежа на акредитирани центри за 
обука ширум Европа. Со добиените 
акредитации од страна на Академијата 
на ИРУ, Центарот за обука на АМЕРИТ 
нуди квалитетни обуки со инструктори 
кои поседуваат меѓународни сертифика-
ти. Покрај овие активности од областа 
на патничкиот и товарниот патен 
транспорт, Асоцијацијата врши и други 
активности. Една од нив е поврато-
кот на ДДВ од странство, и тоа од: 
Австрија, Белгија, Бугарија, Aнглија, 
Данска, Ирска, Луксембург, Норвешка, 
Полска, Словенија, Финска, Франција, 
Холандија, Шведска, Србија, а АМЕРИТ 
посредува и во процесот на вадење руски 
приглашенија. 

Целиот овој сет услуги, постојни 
и нови, што (ќе) ги врши СИЗ „Македо-
нија сообраќај“ – АМЕРИТ, треба да 
придонесат за остварување и унапреду-
вање на заедничките цели и интереси 
на компаниите од областа на патниот 
транспорт во Република Македонија, 
како и за нивно успешно и профитабилно 
работење, од кое ефектите треба да ги 
почувствува и целокупната општествена 
заедница. За повеќе информации, посе-
тете нѐ на ул. „1506“ бр. 22, Момин Поток 
во Скопје, или контактирајте нѐ на тел. 
02/3298-967.			   Ј.С.Б.

Целиот сет-услуги, постојни и нови, што (ќе) ги врши АМЕРИТ в година, треба да 
придонесат за остварување и унапредување на заедничките цели и интереси на 
патните транспортни компании во Република Македонија

ПРОШИРУВАЊЕ НА УСЛУГАТА ЗА 
ТАХОГРАФСКИ КАРТИЧКИ, ОТВОРАЊЕ 
ШПЕДИЦИЈА, Е-АВТОБУСКА...

СИЗ „Македонија сообраќај” – АМЕРИТ со повеќе плански активности за наредната година

ТЕМА НА БРОЈОТ

елиот свој работен век патните 
транспортери го минуваат во 
постојана борба да обезбедат 
нови возила, кои ќе им по-
могнат да го унапредат и 

забрзаат работењето, односно ќе им 
овозможат да внесат нов и повисок 
квалитет во превозот на патници и 
стоки. Притоа, појаснуваат, ваквите нив-
ни настојувања не се само нивна желба, 
туку меѓународен стандард што го 
диктираат најразвиените земји во Европа 
и во светот, каде што не се дозволува 
пристап на нивните транспортни па-
зари со стари возила, и тоа – ни за 
камиони ни за автобуси. Познато е дека 
таму не дозволуваат ни да пристапите 
на нивните патишта со „раздрндани“ 
возила, своевидни „канти на тркала“, 
„ќумбиња што возат, но и што чадат и 
бучат“. Токму тоа, во последниве години 
беше главната причина за македонските 
патни превозници, кои се носители на 

домашната транспортна индустрија и кои 
постојано настапуваат на меѓународниот 
транспортен пазар, значително да ги 
обноват и модернизираат своите транс-
портни ергели. Во нив, тоа е веќе очи-
гледно на прв поглед, се забележува дека 
и на нашите патишта, има сѐ повеќе нови, 
модерни и пред сѐ еколошки возила, кои 
носат повеќе предности и бенефити 
секаде каде што минуваат во земјата 
или во странство, сеедно. И во една таква 
навидум поволна слика за состојбата со 
нивниот возен парк во земјава, одеднаш 
се создава неспокој со неодамна обја-
вените измени и дополнувања на 
Законот за возила што во почетокот на 
ноември ги донесе Владата. 

Имено, познато е дека веднаш 
потоа, а и по влегувањето во собраниска 
процедура кон крајот на месецот, тие 
предизвикаа многубројни реакции и 
во обичната, а и во стручната јавност, 
но иако навидум само површно, сепак 

ја вознемирија и транспортната фела. 
Ова, се однесува пред сѐ на оние 
транспортери што вршат и домашен 
и меѓународен транспорт на стоки и 
превоз на патници, а кои во голем дел 
имаат и комбиниран возен парк, и за 
дома и за меѓународниот транспортен 
пазар. Потоа, се однесува и на оние 
транспортери кои вршат јавен превоз 
(главно на патници) во чии рамки во 
значителна мера мораат да вршат услуги 
многу често и под диктат на државните 
органи, со значителни примеси на со-
цијална компонента, иако тоа било 
спротивно на здравата економска логика. 
Но, и едните и другите, а практично сите 
кои се во т.н. легален бизнис, се постојано 
на удар од т.н. диви превозници, кои им 
конкурираат со цените на превоз и на 
кои како никој ништо да не им може, 
едноставно ги преживуваат сите мерки. 
Станува збор за неодамна промови-
раните еко-мерки, познати како еколош-
ка категоризација на возилата, суб-
венции за набавка на нови еко-возила, 
односно за замена на старите, но и за 
поставување плински уреди, како и вове-
дување на жолти таблички за такси-
возилата. Владините претставници, 

Неодамна промовираните мерки за намалување на загадувањето на воздухот 
во државата предизвикаа различни и многубројни реакции и во обичната, а и 
во стручната јавност, но иако навидум само површно, сепак ја вознемирија и 
транспортната фела

ИМААТ СОЛИДЕН, НОВ И 
ЕКОЛОШКИ ВОЗЕН ПАРК, 
ПА СЕПАК...

Патните транспортери и новите мерки за заштита на животната средина

Ц

ТЕМА НА БРОЈОТ

Критиките од транспортерите се 
насочени пред сѐ кон еко-налепниците, 
а позитивни ефекти се очекуваат од 
субвенциите за еко-автомобили и од 
жолтите таблички за такси-возилата

овие законски новитети ги претставија 
како дел од мерките што ќе придонесат 
за намалување на загадувањето на воз-
духот во државата, а кое е со особено 
високи концентрации во главниот град 
Скопје. Имено, со измените, како прв 
новитет, се предвидува еколошка кате-
горизација на возилата во земјата со 
воведување налепници за секое возило 
кое учествува во сообраќајот, согласно 
со неговите еколошки стандарди: со 
зелена налепница - за прва категорија, 
ќе се означуваат возилата со стандарди 
„евро 5“ и „евро 6“, но и со „евро 4“, на 
кои е вграден уред за течен нафтен 
гас или компримиран земјен гас, како 
и електричните и хибридните возила. 
Тие ќе може слободно да се движат во 
заштитените еколошки зони, дури и 
при енормно загадување на воздухот во 
градските средини. Со жолта налепница 
– за втората категорија, ќе бидат „евро 
3“ и „евро 4“ возилата, како и оние со 
„евро 2“ стандард, на кои е вграден уред 
за течен нафтен гас или компримиран 
земјен гас, за кои ќе има ограничување 
на движењето во сообраќајот, според 
одлуките на општините и градот 
Скопје. На крајот, со црвена налепница 
– за третата, најниска категорија, ќе 
се означуваат „евро 2“ возилата или 
пониско, односно возилата без стандард, 
за кои ќе биде забранет сообраќајот 

во периодот кога има загадување на 
воздухот. Се предвидуваат и казни од 
500 евра, ако приватното возило нема 
налепница, а ако станува збор за фирма, 
казната ќе биде 2.000 евра. Парично ќе 
бидат казнети и возачите, за кои ќе се 
утврди дека возат со налепница, која е 
забранета за тој ден, а казната ќе биде 
околу 300 евра за физички до илјада евра 
за правни лица. 

Втор новитет се субвенциите од 
5.000 евра за секое купено електрично 
возило, а 3.000 евра за хибридно возило, 
при што во првата година по стапувањето 
на законот во сила ќе се доделат вкупно 
200 такви субвенции. 

Трет новитет е субвенционирање 
на трошоците за вградување на уред 
за погон на ТНГ, метан или друг вид 
алтернативно гориво во постојните 
возила, и тоа најмногу 50 отсто од 
трошоците за набавка и вградување 
на уредот, но најмногу до 300 евра од 
возило, при што во првата година се пла-
нираат 1.200 такви субвенции. Четврт 

новитет се субвенциите за купување 
нови возила, со одјава на старо возило, 
односно субвенционирање за купување 
ново возило ако претходно користеното 
возило се одјави, односно не се користи 
и заврши во отпад. Со ова, се смета дека 
ќе се зголеми увозот на нови возила во 
однос на половните, со што значително 
ќе се забрза обновата на возниот парк. 

Како последен, петти новитет е 
воведувањето на жолти таблички за 
такси-возилата, со цел да се постигне 
ред во такси-превозот и да се спречи 
нелојалната конкуренција во оваа об-
ласт, преку забрана за вршење на не-
регистрирана дејност. 

Овие измени и дополнувања на 
Законот за возила, предизвикаа серија 
реакции и во обичната и во стручната 
јавност, од начелно одобрување или 
воздржаност и очекување соодветни 
анализи од експертите и екологистите, 
па сѐ до сомневање, неверување, па 
и негирање на предвидените крајни 
ефекти од нив. Последново, најмногу 
поради фактот дека сообраќајот, однос-
но транспортот не е главен загадувач на 
воздухот во градовите, туку како што веќе 
беше предочено, тоа е затоплувањето 
на домовите на граѓаните во зимскиот 
период со цврсти (дрва, јаглен, па 
дури и гуми) и течни (мазут, нафта за 
домаќинствата) горива. И според ста-
тистичарите, патниот сообраќај учест-
вувал со 2,2 отсто во загадувањето со 
ПМ2,5 честичките во 2016 година, а со 1,9 
отсто во загадувањето со ПМ10 честич-
ките. 

Од друга страна, студијата на 
МАНУ за загадувањето на воздухот од 
транспортот , вели дека кај емисиите на 
нитроген оксид (NOx) главен виновник 
е транспортниот сектор, кој учествува 
со 60 отсто од емисиите, а половина од 
возилата кои се учесници во сообраќајот 
возат на дизел, покажуваат податоците 

на Државниот завод за статистика. 
Дизел користат над 90 отсто од авто-
бусите, 80 проценти од товарните 
возила и 48 отсто од автомобилите 
регистрирани во Македонија или речиси 
80 отсто од дизел-горивата, кои се про-
даваат во Македонија се користат во 
транспортниот сектор, во тешките то-
варни возила и автобусите. Според еден 
од изработувачите на студиите на МАНУ, 
Александар Дединец, краткорочни 
решенија за оваа проблематика не 
постојат, а важно е истовремено да 
се дејствува во сите сектори за да се 
постигнат резултати. Една од поважните 
мерки, која може да влијае на квалитетот 
на воздухот во Скопје е и замената на 
такси-возилата со електрични до 2025 
година, зашто тие поминуваат над 40.000 
километри годишно што автоматски ја 
оправдува инвестицијата бидејќи би се 
вратиле многу брзо преку заштедата на 
гориво. Во земјите на ЕУ, една четвртина 
од стакленичките гасови е резултат на 
емисиите од транспортот, но во Маке-
донија, иако постојано расте, тој процент 
е помал и изнесува околу десет отсто. Тоа 
е резултат на фактот што во периодот од 
2012 до 2015 година, 77 отсто од возилата 
кои биле купени биле дизел. 

– Возниот парк во земјава е многу 
застарен, а најголемиот дел од возилата 
задоволуваат стандарди од „еуро 3“ и 
„еуро 4“, па најголемиот проблем се 
јавува кај товарните возила од кои 40 
отсто немаат никаков стандард и ма-
совно го загадуваат воздухот – вели 
Дединец и посочува дека доколку се 
применат сите препорачани мерки во 
секој од засегнатите сектори, за седум 
години, загадувањето од ПМ 10 и 2,5 ќе 
се намали до 93 отсто од домаќинствата 
и до 20 отсто од возилата. Меѓу оние што 
дадоа првична поддршка на овие еко-
мерки беа таксистите, чии претставници 
учествувале во нивното подготвување. 

ТЕМА НА БРОЈОТ

Патните транспортери сѐ погласно и 
сѐ почесто ја истакнуваат потребата 
од субвенции за набавка на автобуси и 
товарни возила

Така, според Абдула Рушити, од Здру-
жението на таксисти, новините ќе 
предизвикаат трошоци за таксистите, 
но како што потенцира тој, тие ќе бидат 
минорни во однос на штетите што ги 
трпат таксистите од работата на дивите 
превозници во овој сектор. 

–	 Нашето барање е прифатено. 
Ова ќе биде многу добро и за таксистите 
и за граѓаните да можат да се качат 
слободно и да нема проблеми – изјави 
Рушити, информирајќи дека за 45 од 53-те 
такси-компании, во нивното Здружение 
е прифатливо да се воведат жолти таб-
лички, со кои ќе се препознаваат легал-
ните таксисти. 

Меѓу тие што сметаат дека ќе бидат 
погодени се приватните автобуски пре-
возници, чии автобуси се од постаро 
годиште што значи дека доколку бидат 
опфатени со мерката еко-налепници, 
нема да смеат да возат во одредени 
региони. Со оглед на тоа дека мерките 
ќе важат за сите возила, еколошки 
налепници ќе треба да добијат и 
автобусите на ЈСП, потврдија од Мини-
стерството за економија, кое заедно со 
министерствата за животна средина и 
за внатрешни работи се подготвувачи, 
промотери и реализатори на наведените 
мерки, содржани во новиот Закон за 
возила. 

– Забраната за возење на возилата 
или дозволата за нивно возење ќе зависи 
од локалната самоуправа, во зависност 
од загадувањето на воздухот, од еко-
лошките области или од потребата за 
превоз на патници со автобусите на ЈСП и 
приватните автобуси. Законот за возила 
нема одредби за забрана за возење 
на возилата со еколошка налепница – 
истакнаа од Министерството. Доколку 
биде така, познато е дека автобускиот 
превоз во голем дел не ги задоволува 
еколошките стандарди. Над 70 отсто од 
регистрираните автобуси се постари 
од 10 години (или од вкупно 3.500 ре-
гистрирани автобуси во земјава, над 
2.500) и во таква ситуација проблем ќе 
биде зголемениот број на патници, кои 
ќе имаат потреба од јавен транспорт 
бидејќи нема да смеат да ги возат своите 
автомобили. 

Секако, многу поинакви се состој-
бите со комерцијалните возила за меѓу-
народниот превоз на патници. 

– Прво е потребно донесување 
законска регулатива за категоризација 
на автобусите – вели Ѓорѓи Вчков, упра-
вител на автобускиот превозник АД 
„Македонија сообраќај“ од Скопје. – 
Имено, еко-налепниците се само дел од 
категоризацијата во овој сектор, каде што 
учествуваат и седиштата, растојанието 
меѓу нив, како и другата опрема што се 
користи во автобусите за разните типови 
и видови превоз на патници, а особено во 
туристичкиот сегмент. Постоеја такви 
иницијативи за нивна категоризација во 

минатото, но не беа прифатени, а ова е 
неопходно и од еколошки, и од економски 
аспект, за да постои градација меѓу 
превозните средства и за да може да се 
издвои квалитетот кај превозниците. 
Ваква градација во патниот патнички 
превоз постои во Европа, освен за еко-
стандардот, па и по една и по друга 
основа, не може да се влегува во некои 
градови. Затоа, токму овде се неопходни 
субвенциите, чија примена треба да се 
прошири и во делот на набавката на 

возила за транспорт на стоки. Секако, тоа 
е потреба во сегментот на автобускиот 
превоз на патници – наведува Вчков. 

На ова се надоврзуваат и од ох-
ридски „Галеб“, каде што исто така 
се сомничави за можните позитивни 
ефекти од еко-налепниците, барем онака 

како што се првично замислени и прет-
ставени, а ги поддржуваат идеите за 
субвенции во транспортниот сектор, за 
набавка на возила. – Суштински, иако не 
сме засегнати зашто возилата ни се „еуро 
2“, „еуро 3“ и нагоре, генерално сметаме 
дека не е во ред да се оди со мерките за 
еко-налепници затоа што сообраќајот 
не е ни приближно голем загадувач. 
Впрочем, со владина одлука, автобуските 
превозници и не смеат да се лиценцираат 
за меѓуградски и меѓународен превоз 
на патници, ако немаат возила со стан-
дард „еуро 2“, „еуро 3“ и нагоре што тие 
и го почитуваат и спроведуваат, па 
имаме можеби и најдобар возен парк 
на Балканот. Истото важи особено за 
камионџиите. Затоа, сметаме дека ние, 
односно патниот транспорт и сообраќај 
не сме проблемот, туку тоа е греењето, 
како што впрочем веќе и беше посочено, 

па со предложените мерки, како превоз-
ници ќе излеземе како колатерална 
штета, иако општо гледано не сме 
ние тие што прават проблем, односно 
што загадуваат – истакнува Димитар 
Василевски, раководител на патнички 
сообраќај во АД „Галеб“ од Охрид. 

И нивните колеги од товарниот 
сегмент на патниот транспорт се на иста 
или слична фреквенција, кога станува 
збор за овој сет од еко-мерки за спречу-
вање на загадувањето на воздухот и за 
нивниот одраз кај патните превозници: 
– Секако, дел од меркиве ќе имаат 
позитивен ефект, како на пример, кај 
таксистите, и тоа двострано, и со жолтите 
таблички, по што ќе се разликуваат од 
нелегалните, диви таксисти, а и со суб-
венциите за еко-возила што може да им 
обезбедат средства за подновување на 
возниот парк. Но, од еко-налепниците 
нема да има којзнае каков ефект. 
Едноставно, потребни се средства за 
замена на старо со ново возило, така 
што се прашувам што ќе правиме само 
со обележување на возилата за да се 
знае кое од нив е поеколошко. Па тоа се 

гледа, што се вели „од авион“ и може да 
се каже дали е некое возило повеќе или 
помалку еколошко. За набавка на нови 
возила треба поволни кредити за да има 
сопственикот конкретен стимул за да 
купи помодерно возило. Оттука, не ми 
се верува дека ќе има некаква голема 
придобивка од таквата мерка. Што се 
однесува на нас, како транспортери на 
стоки, ние поседуваме модерни товарни 
возила со „еуро 6“ стандард или поточно, 
од 10 возила во возниот парк, дури осум 
ни се „еуро 6“ и нема многу да не засегнат 
овие мерки. Што се однесува на новите 
колеги во дејноста, би било добро да 
добијат некаква поволна субвенција од 
државата, како помош, ветер во грбот, 
за успешно да го започнат бизнисот и 
да донесат поволна конкуренција – вели 
Менсур Саити, менаџер во „Транс уно“ од 
скопската населба Бутел.		  Ј.Б.

Изминатата 2018 година е најбез-
бедна во последниве 10 години во 
делот на безбедноста во сообраќајот на 
патиштата во Република Македонија. 
Тоа е оценката на Републичкиот совет 
за безбедност во сообраќајот на па-
тиштата (РСБСП), дадена на една не-
дела пред крајот на 2018 година, при 
што, како што беше речено, плановите 
во организацијата за 2019 година ќе 
целат кон спроведувањето проекти, 
со кои ќе се зголемуваат едукацијата 
и свеста кај граѓаните и ќе бидат 
понасочени кон децата и младата 
популација, но и кон моторџиите, 
кои претставуваат ранливи групи во 
сообраќајот. 

За потсетување, во 2017 година, 
имаше 155 жртви од сообраќајни не-
среќи, а како што истакна Стојче Ста-
менковски, претседателот на РСБСП, 

2018 година се завршува со број-
ка која е помала за 20 проценти од 
претходната и до крајот на годината 
нема да се надмине бројката од 130 
жртви. Тие податоци укажуваат дека 
2018 година претставува најбезбедна 
година според бројот на загинатите, 
а споредено со 2014 година, има 
намалување на бројот на жртви во 
сообраќајки за речиси половина. 

Инаку, податоците покажуваат 
дека и натаму брзото возење и алко-
холот се доминантни причини за пре-
дизвикување сообраќајни незгоди со 
фатални последици.

Министерството за транспорт 
и врски ја подготви конечната 
листа на распределени 
ЕКМТ транспортни дозволи 

за превоз на стоки во 2019 година. Според 
оваа листа, за следнава година се распре-
делени 1.476 годишни ЕКМТ- дозволи 
(за повеќекратни превози во текот на 
годината), од кои 1.236 ЕКМТ- дозволи за 
возила со „еуро 6“ категорија и 240 ЕКМТ-
дозволи за возила со „еуро 5“ категорија. 
Исто така, превозниците на стоки добија 
и 1.560 месечни ЦЕМТ-дозволи, од кои 
840 за возила со „еуро 5“ категорија и 720 
дозволи за возила со „еуро 6“ категорија. 
Притоа, 228 фирми добиле годишни 
ЦЕМТ-дозволи, а претходно за сите 

видови дозволи имало 464 апликации, 
поднесени на интернет- страницата www.
dozvoli-mtc.gov.mк, во периодот од 13 до 
15 октомври, за учество во годинешнава 
распределба. 

Прелиминарната листа на распре-
делени дозволи беше објавена на 7 де-
кември, при што од Министерството 
за транспорт и врски информираа де-
ка 50 фирми, кои аплицирале, не ги 
исполнувале условите за учество во 
распределбата. Три фирми, аплицирале, 
но не учествувале во распределбата 
поради неисполнување на условот да 
имаат минимум една година од форми-
рањето, а имало и девет невалидни 
фирми поради неевидентирани возила 

или возачи во базата на транспортери 
на Министерството. На ваквата прели-
минарна распределба на ЦЕМТ-дозво-
лите, како што дознаваме, имало 50 
забелешки, односно приговори, кои не 
се прифатени, по што ресорното мини-
стерство на 20 декември ја објави и 
конечната листа на распределените 
дозволи за меѓународен превоз на 
стоки во 2019 година, а од 24 декември 
Министерството за транспорт и врски 
започна со издавање на ЕКМТ-дозволите.

Инаку, оваа квота на транспортни 
дозволи е добиена согласно со одлуката 
на Работната група за патен транспорт 
при Конференцијата на министри за 
меѓународен превоз на стока, според 
која за 2019 година, на Македонија ѝ беа 
доделени 139 базни дозволи, од кои 127 
се трансформираат во 1.476 годишни 
ЦЕМТ-дозволи, а 12 базни дозволи се 
трансформираат во 1.560 месечни ЦЕМТ-
дозволи.				   Ј.С.Б.

Од оваа вкупна листа на годишни ЕКМТ-дозволи, наменети за повеќекратни превози на 
стоки во текот на годината, 1.236 се за возила со „еуро 6“ категорија и 240 за возила со 
„еуро 5“ категорија

Ова е оценката на РСБСП, по анализите за сообраќајниот биланс во последните десет 
години, а ваквиот позитивен тренд се очекува да продолжи и во 2019 година

КАМИОНЏИИТЕ ДОБИЈА 1.476 ГОДИШНИ 
ЕКМТ-ДОЗВОЛИ ЗА 2019 ГОДИНА

НАЈМАЛКУ ЖРТВИ ВО 2018 ГОДИНА

Распределени најпосакуваните транспортни дозволи за превоз на стока

РСБСП со последниот годинашен сообраќаен рапорт

Господин Чушков, измина една 
година откако сте на чело на Јавното 
сообраќајно претпријатие „Скопје“. 
Каква состојба наследивте во прет-
пријатието и што беше ургентно 
да се коригира за подобрување на 
квалитетот на услугите на јавниот 
превоз во главниот град?

Генерално, наследив недостатоци 
во повеќе сегменти, а најголемиот 
проблем го затекнавме со возниот парк, 
кој, практично ни е основна алатка 
за работа. Презедовме и финансиски 
долгови, превработеност, а и пропусти 
во системот за наплата.

Веднаш подготвивме мерки за над-
минување на затекнатите проблеми, 
кои сѐ уште не се во целост надминати, 
имајќи предвид дека е неопходно нивно 

системско решавање.
Во однос на возниот парк, презе-

довме чекори за набавка на нови возила, 
а започнавме и со ревизија на системот 
за наплата. 

Финансиски сме стабилни, прет-
пријатието се одржува во кондиција, 
а докажавме и дека со домаќинско 
работење може да се успее во редовно 
сервисирање на тековните расходи, па 
дури и на затекнатите долгови. За жал, 
отплаќаме заостанат долг, подигнат 
кредит во висина од 3,5 милиони евра 

во далечната 1997 година, за кој во 
меѓувреме била вратена незначителна 
сума. Како куриозитет, да посочам дека 
и покрај предвидените 250 милиони 
денари субвенции од Град Скопје, 
наменети за тешкотии во работењето 
на ЈСП „Скопје“, 80 милиони денари 
не ги презедовме за користење што е 
доказ дека со домаќинско работење, не 
е потребна толкава финансиска помош 
од градскиот буџет, што не било случај 
во изминатите години.

Формиравме и проектна единица, 

КРИСТИЈАН ЧУШКОВ
Директор на ЈСП „Скопје“

НАБАВУВАМЕ НОВИ АВТОБУСИ 
И ПОДГОТВУВАМЕ ПОДОСТАПЕН 
СИСТЕМ ЗА НАПЛАТА

Деновиве ќе се официјализира кредитот од ЕБОР, банката која ќе ја спроведе 
постапката за набавка на новите автобуси, по што во зависност од прифатената 
понуда, точно ќе се знае со колку возила ќе се поднови возниот парк на ЈСП, а ќе 
бидат познати и деталите за времето на нивната испорака

Корисниците на јавниот превоз наскоро 
ќе имаат можност за купување билет 
за едно возење, а ќе се овозможи 
и набавка на нашите услуги преку 
интернет-продавница и со употреба на 
апликации наменети за „смарт-уреди“: 
телефони, таблети и слично

која темелно работеше на неопходната 
документација, процедура која е многу 
сложена и комплексна и за тоа беа 
потребни речиси седум месеци. Во 
меѓувреме, ЈСП „Скопје“ тестираше 
неколку видови возила, кои ги доби 
на бесплатно користење, три на гас и 
едно на струја, со цел да ги увидиме 
бенефитите од нивната употреба. 
Тој тест-период беше пресуден да 
одлучиме дека во иднина во јавниот 
превоз во Скопје најсоодветни за 
користење, од сите аспекти, ќе бидат 
автобусите на природен гас. Тие не 
бараат дополнителни инвестиции во 
инфраструктурата, а и од економска 
гледна точка се најисплатливи. 

Во меѓувреме, не бевме во мож-
ност веднаш да преземеме конкретни 
активности за корекција на системот 
за наплата, имајќи предвид дека 
набавката и неговото одржување 
беа регулирани со активен договор. 
Сепак, навремено се работеше на 
идејата и плановите, кои периодов се 
решаваат и институционално и на-
скоро корисниците на јавниот превоз 
во градот ќе можат да уживаат во 
резултатите од нив. Паралелно со овие 
активности, секојдневно работевме 
и на одржувањето во кондицијата на 

постојните возила, имајќи предвид 
дека јавниот превоз функционира 
речиси деноноќно и нема простор и 
време за импровизации. Во овој случај, 
функционираме согласно со условите 
и можностите што ги имаме, односно 
што ги затекнавме.

Со оглед на горенаведеното, пре-
цизирајте какви новини може да оче-
куваат корисниците на скопскиот 
јавен автобуски превоз?

До крајот на идната година оче-
куваме да бидат испорачани новите 
еколошки автобуси, а во првата по-
ловина од годината да се имплемен-
тираат и одредени достапни решенија 
во системот за наплата. За таа цел, 
деновиве треба да се официјализира 
заемот од Европска банка за обнова и 
развој – ЕБОР во висина од 10 милиони 
евра, со кои е планирано да се набават 

нови, модерни, еколошки автобуси. 
Набавката ќе ја спроведе ЕБОР и во 
зависност од понудените цени на 
тендерот, односно избраната понуда, 
точно ќе се знае со колку и какви возила 
ќе се поднови возниот парк на ЈСП 
„Скопје“, како и деталите за времето 
на испорака. Значи, од сегашна гледна 
точка не би можеле да лицитираме со 
периодот на испорака и кога во јавниот 
превоз ќе се вклучат новите автобуси, 
но извесно е дека јавниот превоз ќе се 
поднови до крајот на 2019 година.

Што се однесува на системот за 
наплата, се планира воведување нови 
видови билети, но и лесен пристап до 
билет за едно возење, како и примена 
на напредни ИТ-технологии, кои ќе 
овозможат набавка на нашите услуги 
и надополнување на билетите, односно 
на возните картички од сметка, а преку 
интернет-продавница и со употреба 
на апликации наменети за „смарт-уре-
дите“: телефони, таблети и слично. 
Бидејќи сето ова функционира преку 
примена на специфични напредни ИТ- 
технологии, досегашната практика 
укажа на неопходна потреба од 
ангажирање на надворешни експерти, 
консултанти, кои ќе овозможат 
реализација на овие планови и ќе 
обезбедат постојан и одржлив развој на 
системот во наредниот период. 

Имено, ЈСП „Скопје“ користи сис-
тем за електронска наплата на билети 
и за автоматска локација на возила, 
имплементиран во периодот 2014 и 2015 
година, согласно со тогаш поставените 
услови и барања. Тоа резултираше со 
воведување на електронски картички 
како нов медиум за користење на 
нашите услуги, при што беа воведени 

нови видови билети. Со тек на време 
е констатирано дека граѓаните и ЈСП 
имаат потреба од некои нови услуги и 
промени, кои не беше овозможено да 
бидат направени зашто станува збор 
за комплексен систем од затворен 
тип, а бидејќи овој договор помина, 
ЈСП „Скопје“ презеде интензивни 
активности и пристапи кон ревизија 
на целокупниот систем, пред сѐ 
на деловите преку кои треба да се 
оствари можност за унапредување на 
функционалноста на системот, како 
и полесен пристап до набавката на 
нашите услуги. 

Споменавте проблеми со возни-
от парк. Во што се состојат тие и има-
те ли решение за нив?

ЈСП „Скопје“ не крие дека се 
соочува со проблеми со возниот парк, 
кој моментно е клучниот проблем 
во претпријатието, имајќи предвид 
дека тој е составен од неквалитетни и 
непрактични автобуси, кои се тешки и 
комплицирани за одржување, поради 
што голем број од нив не се во возна 
состојба и се на пат кон расходување. 
Актуелното раководство затекна голем 
број нефункционални возила, од кои, 
оние што биле во дефект претходната 
раководна структура ги користела 
како извор на резервни делови за 
други возила. Имено, по промената на 
раководната структура, во ноември 2017 
година, се затекнати речиси целосно 
расклопени 14 панорамски автобуси. 
Причината за ова може да се бара во 
недостигот на соодветни резервни 
делови бидејќи автобусите што се 
набавени пред седум години, се од 
кинески и украински производители, 
кои на нашиот пазар немаат овластени 



ww
w.

am
er

it.o
rg

.m
k

15број 157       декември 2018

ИНТЕРВЈУ

застапници и постгарантна поддршка, 
со која би се овозможило соодветно 
одржување на набавените возила во 
секое време.

Согласно со инвентарната листа, 
во ЈСП „Скопје“ се евидентирани вкупно 
380 автобуси и 22 минибуси, при што 
целосно се расипани 43 автобуси, и тоа 
30 YUTONG и 13 LAZ. Во функционална 
состојба се 280 автобуси, од кои YU-
TONG се 191 автобус, а биле набавени 
221 автобус, додека од марката LAZ 
функционални се 66 од набавените 79 
автобуси. 

Возниот парк на ЈСП го сочину-
ваат и 23 автобуси од постар тип 
SANOS/MAN, од кои четири се т.н. 
„армоники“ или зглобни автобуси, 
кои сѐ уште се функционални и по 
потреба се вклучуваат во сообраќај. 
Кога зборуваме за возилата кои се 
расипани, сакам да потенцирам дека 
тоа се сериозни дефекти на мотори и 
менувачи, порaди што сервисирањето 
е скапо, комплицирано и економски 
неисплатливо бидејќи во меѓувреме од 
тие возила се извадени и други делови. 
Во меѓувреме, ЈСП „Скопје“ презема 
активности и враќа во функција дел 
од овие автобуси, но единствено во 
ситуации кога потребната инвестиција 
во нови резервни делови има финан-
сиска оправданост.

На што се должи сето ова, ако 
се има предвид дека кинеските и 
украинските автобуси се набавени 
пред само седум години? Дали вак-
вата состојба е поради лошо менаџи-
рање на претпријатието или проб-
лемот е од друга природа?

Одговорно тврдам дека не станува 
збор за неспособност или незнаење на 
менаџментот во начинот на управување 
со возниот парк. Проблемот, според 
мене, е настанат уште од самиот поче-
ток на набавката. Претходното ра-
ководство, со помош на тогашната 
Влада, набави релативно скапи, а 
неквалитетни возила. Исходот е повеќе 
од очекуван, ако се има предвид дека при 
договорот за набавка не бил обезбеден 
и овластен застапник, па автоматски, 
во изминативе години не постоела 
можност за каква било сервисна и 
техничка поддршка во секое време. 
Генерално, автобусите на YUTONG и 
LAZ се покажаа како неквалитетни и 
непрактични, тешки и комплицирани 
за соодветно одржување, поради што 
голем број од нив не се во возна сос-
тојба и се на пат кон расходување. 
Сметам дека грешка е направена и со 
количината на набавените автобуси, 
која се реализирала еднократно. Мое 
лично видување е дека возниот парк 
требало да се обновува фазно.

Во последниов период зачестија 
инцидентите во автобусите на воза-
чите и контролорите со патниците. 

Имате ли механизам за справување 
со ваквите несакани појави?

Секојдневно работиме на по-
добрувањето на целиот имиџ на 
претпријатието и во тој систем се 
вклучени и возачите и контролорите. 
Внатрешната контрола на ЈСП „Скоп-

је“ секојдневно е на терен и ги ре-
гистрира пропустите, кршењата на 
правилникот за работа од страна на 
возачите и контролорите. Согласно со 
Правилникот, недисциплинираните 
соодветно се казнуваат. За жал, во 
случајов, тоа е механизмот за намал-
ување на несаканите ситуации. Еве, 
како за пример, во август биле извр-
шени 27 контроли на пријавени не-
доразбирања, инциденти, помеѓу кон-
тролори и патници, при што во пет биле 

виновни контролорите и против нив се 
покренати дисциплински постапки. Од 
друга страна, дваесет и два инциденти 
завршиле со помирување на двете 
страни, при што патниците признале 
вина за предизвикување на инцидентот. 
Посочените бројки укажуваат и потвр-
дуваат дека граѓаните, како корисници 
на јавниот превоз, не се секогаш во 
право.

Сакам да напоменам дека ЈСП 
е отворено и за жалби и поплаки од 
страна на патниците, па интервенираме 
и по нивна дојава. Веќе шест месеци 
имаме директна комуникација со 
корисниците на нашите услуги преку 
фан-страницата на ЈСП на Фејсбук, 
facebook.com/jspskopjee, како и преку 
веб-страницата www.jsp.com.mk. Секој 
кој има конкретна поплака за наш 
вработен: возач, контролор, билетарка 
и слично, може да ја испрати на 
посочените адреси со наведен опис 

на ситуацијата и со податоци за: ден, 
време, линија, гаражен број на возило, 
за соодветната служба да може да го 
испита случајот и да покрене соодветна 
дисциплинска постапка против вра-
ботениот. Всушност, апелирам до ко-
рисниците на јавниот превоз, веднаш 
да пријават вакви ситуации, доколку 
се сведоци или учесници во нив. 
Инаку, во последниве шест месеци се 
покренати 105 дисциплински постапки 
против возачи и контролори, кои го 

Патниците може да пријават 
несоодветно однесување на возач или 
контролор на фан-страницата на ЈСП на 
Фејсбук (facebook.com/jspskopjee) како и 
на www.jsp.com.mk



16

ИНТЕРВЈУ

прекршиле Кодексот на однесување на 
вработените.

Какви поволности нудите за од-
редени категории патници и дали се 
планирани некои нови во наредниот 
период?

Со  одлука на Советот на Град 
Скопје, од оваа учебна година овоз-
можуваме бесплатно возење за сите 
ученици во средните училишта, чиј 
основач е Градот. Претходно, так-
ва можност им беше дадена само 
на учениците кои живеат над два 
километри од училиш-тето. И пона-
таму, бесплатен превоз има за сите 
редовни студенти запишани на некој 
од државните универзитети, а во сила 
е и одлуката за бесплатно возење на 
возрасните лица, жени со полни 62 
години и мажи со 64 години, и тоа во 
вторник, петок, сабота и недела. Да 
потенцирам, дека секое возрасно лице, 
со наведената старосна граница, со 
доплата од 300 денари месечно, има 
можност да се вози секој ден бесплатно. 
Истовремено, и понатаму важи одлу-
ката за бесплатно возење за сите 
патници на линиите: 25 Транспортен 
центар – Средно Водно), 25А Авто-
македонија – Средно Водно и 25Б Дом 
на печат – Средно Водно, за време на 
викенди и државни празници. Дали 
идната година ќе има некакви измени 
и дополнувања на посочените одлуки, 
не би можел да кажам. Во случајов, ЈСП 
„Скопје“ спроведува одлуки на Советот 
на Град Скопје.

Единствено, можам да посочам 
дека градските власти работат на гене-

рално нов концепт за јавниот превоз, 
па не е исклучена можноста наскоро да 
има некои новини. 

Сепак, во голема мера, тоа ќе 
зависи и од буџетските средства на 
Град Скопје. 

Дали наскоро планирате воведу-
вање нови линии и која е постапката 
за обраќање на граѓаните доколку 
сметаат дека има потреба од вове-
дување на автобуска линија?

Нови линиите, продолжувањето 
на постојните или корекциите во воз-
ниот ред не се моја одлука, ниту се 
самостојна одлука на претпријатието 
туку генерално, целата постапка се 
процесуира преку Град Скопје и со 
дозвола на Советот. Факт е дека многу 
често има барања од тој тип. Дел од 
нив, се од страна на корисниците на 
нашиот превоз, а дел се од страна на 
приватните превозници. Корекциите, 
по која било основа од горепосоченото 
се прават по детална анализа на 
фактичката состојба на терен, а се зема 
предвид и економската оправданост 
на евентуалното функционирање на 
линијата, како и расположливоста на 
возниот парк во определен момент. 
Апсурдно е, возниот ред на одредени 
приградски линии да е ист преку 
целата година, а на пример, за време 
на летниот распуст автобусот вози 
само за тројца патници. Истото важи 
и за најфреквентните линии, кои се 
редуцирани за време на годишните 
одмори. Во исто време, нема логика 
двокатен автобус да сообраќа вон 
урбана средина, пред сѐ поради несоод-

ветната инфраструктура.
 ЈСП во минатото реализираше 

и некои заеднички конкретни про-
екти и зафати со АМЕРИТ за попула-
ризација на јавниот градски превоз, 
за безбедност во сообраќајот, потоа 
мијална за автобуси и за други возила 
во автобазата во Ѓорче Петров... Дали 
може да очекуваме продолжување 
на ваквата соработка и во наредниот 
период? 

Се разбира, штом ќе ја завршиме 
консолидацијата на работењето на 
нашето претпријатие, обновата на 
возниот парк, како и кадровското до-
екипирање, кое исто така е во тек, ќе 
можеме поодлучно да влеземе во разни 
облици на заеднички проекти и зафати 
како со АМЕРИТ, така и со другите 
чинители во сферата на патниот 
сообраќај или конкретно на јавниот 
градски автобуски превоз. Впрочем, 
тоа е во согласност со идеите за 
паметен јавен превоз, а и со актуелните 
концепти за паметни градови што 
денес се форсираат и се реализираат 
во светот. Има многу сегменти на 
поврзаност, соработка и интеракција 
на разни сродни и блиски институции 
и фирми со носителите на јавниот 
превоз, каков што е ЈСП. Секако, тука 
може и треба заеднички да се работи 
за севкупно подобрување на јавниот 
превоз на патниците во главниот град, 
при што бенефит од таквото работење 
и помагање ќе имаат првенствено ко-
рисниците на нашите услуги, но и сите 
ние, кои ќе им го обезбедиме тоа.

Д.Т. – Б.Ј.

Господин Гроздоски, како лиде-
ри на пазарот на пневматици и со 
искуство од 25 години во земјава, 
кажете ни зошто е важен адекватен 
избор на пневматици за сите возила, 
било да се патнички или товарни? Што 
значат ознаките на нив и дали гумите 
имаат „рок на употреба“?

Правилниот избор на пневматици 
е од витално значење за подобрувањето 
на безбедноста во сообраќајот. Тој не 
вклучува само избор помеѓу зимски, 
летни или универзални пневматици, 
туку пред сѐ избор на производител. 
Од неодамна сме сведоци на наплив 
на голем број пневматици од азиско 
потекло, со сомнителен квалитет, кои-
што не ги задоволуваат европските 
стандарди за безбедност. Со купувањето 
на овие производи, корисниците ја 
компромитираат и својата безбедност 
и безбедноста на другите учесници во 
сообраќајот. Наша препорака е да се 
користат гуми исклучиво од реномирани 
светски производители. Во однос на 
користењето на т.н. универзални гуми 
сакам да истакнам дека тие не нудат 
оптимални перформанси ни во летни ни 

во зимски услови и затоа претставуваат 
лош компромис кој секако се одразува 
на безбедноста во возењето. Наша пре-
порака е да се користат зимски гуми со 
знак на снегулка во периодот од 15-ти 
ноември до 15-ти март и летни гуми од 15-
ти март до 15-ти ноември. Ваквиот избор 
на пневматици ја гарантира безбедноста 
во сите услови, а со тоа се продолжува и 
животниот век на самите пневматици.

Кои се предизвиците на Вашата 
компанија со товарната програма, каде 
што на нашиот пазар, кога станува 
збор за товарните возила, оваа година 
имаше големи турбуленции? 

Политичката нестабилност од из-
минатиот период имаше директно вли-
јание на сите економски активности, а 
како најпогодени индустриски сегмен-
ти би ги издвоил градежништвото и 
транспортот. Неповолните економски 
случувања влијаеја на намалувањето 
на побарувачката за транспорт, а сето 

тоа придонесе за пад на пазарот на 
товарните пневматици за 20 %. Со цел да 
го амортизираме овој удар максимално 
се посветивме на најсуштинското нешто 
за нас – НАШИТЕ КЛИЕНТИ. Имено, од 
самите почетоци, наша определба е со 
нудење на солуции да им се овозможат 
што поголеми бенефиции на самите 
флоти. Тоа го правиме така што за 
разлика од нашите конкуренти не сме 
присутни само во доменот на продажбата 
на нови пневматици туку имаме раз-
виена и активна постпродажба, а со 
тоа и максимално искористување на 
пневматиците. Таа постпродажба вклу-
чува мониторинг, контрола и одржување, 
односно сервисирање на пневматиците, 
нарежување и обновување на веќе по-
трошените, по технологијата на Bandag. 
Сето ова нуди поголеми бенефиции и 
заштита кај самите транспортни фирми. 
Со цел да се приближиме до нашите 
клиенти работиме на проширување 

Горан Гроздоски, сопственик и генерален менаџер на „Мотоцентар“

Од неодамна сме сведоци на наплив на голем број пневматици од азиско потекло, 
со сомнителен квалитет, коишто не ги задоволуваат европските стандарди за 
безбедност

ПРАВИЛНИОТ ИЗБОР НА ПНЕВМАТИЦИ Е ОД 
ВИТАЛНО ЗНАЧЕЊЕ ЗА ПОДОБРУВАЊЕТО НА 
БЕЗБЕДНОСТА ВО СООБРАЌАЈОТ

на мрежата на сервисно-продажните 
центри и во моментов сме единствена 
фирма за пневматици, која располага со 
три сервиси за товарни гуми во Скопје 
и по еден во Прилеп и во Штип. Исто 
така, располагаме и со обучен кадар 
кој своето знаење и искуство ги има 
стекнато во различни тренинг-центри во 
Европа. Сето ова придонесе клиентите 
да ја препознаат вредноста на нашата 
комплетна понуда и да валоризираат 
што поголем дел од тоа што го нудиме на 
пазарот. Да не заборавиме дека некогаш 
најдобриот бенефит што можеме да 
им го дадеме на нашите клиенти е 
бесплатен. Тоа е стручниот совет како да 
се одржуваат пневматиците правилно, 
како да се продолжи нивниот век, кои се 
најсоодветни пневматици и најбитното, 
како да се намали потрошувачката на 
гориво. 

Каква е поврзаноста помеѓу гуми-
те и потрошувачката на горивото кај 
товарните возила? 

Секако дека постои голема корела-
ција помеѓу потрошувачката на гориво 
и типот на пневматици кој се користи, 
особено ако се земе предвид дека 
пневматиците се единствениот контакт 

со подлогата и главниот причинител 
на отпорот при тркалање. Затоа, пра-
вилниот избор на пневматици може 
во голема мера да влијае на заштедата 
на гориво. Честопати, при избор на 
пневматици, клиентите се фокусирани 
само на цената на пневматикот, но не 
и на неговата ефикасност. Горивото е 
најголем трошок на секоја транспортна 
фирма и затоа секогаш препорачуваме 
да се користат премиум-пневматици 
со висок коефициент на ефикасност 
затоа што инвестицијата во таквите 
пневматици повеќекратно се исплатува 
преку заштедата на гориво. Последните 

трендови во транспортот се да се 
користат еколошки возила со ниска 
потрошувачка, а сето ова има смисла 
само доколку се користат пневматици, 
коишто може да ја гарантираат 
заштедата на гориво, т. е. со низок отпор 
на тркалање. 

Со што се издвојува „Мотоцентар“ 
во однос на останатите дистрибутери 
на пневматици, какви сѐ услуги нудите 
и имате ли нови производи и услуги за 
транспортните компании? 

Покрај големиот избор на реноми-
рани пневматици, како и врвната услуга, 
нашиот кадар е обучен преку различни 

Политичката нестабилност во 
изминатиот период имаше директно 
влијание на сите економски 
активности, а како најпогодени 
индустриски сегменти би ги издвоил 
градежништвото и транспортот, 
каде што имавме пад на пазарот на 
товарните пневматици за 20 %

прашања и совети да му овозможи на 
секој клиент да го одбере вистинскиот 
пневматик за него, во зависност од 
неговите потреби. Покрај тоа, на секој 
купувач му се нуди бесплатна „Мото-
центар клуб-картичка“ со што добива 

одредени бонуси и бенефиции. Идејата 
е да се прошири базата на лојални кли-
енти на „Мотоцентар“, кои ќе имаат 
ексклузивен пристап до одредени 
промоции, попусти и информации. 
Сето ова е надополнето со лојалити-
програмата за собирање поени, кои потоа 
можат да се искористат за добивање 
одредени производи. 

Покрај ова, од неодамна како новина 
на пазарот воведовме нов продукт, т. е. 
осигурување на пневматици, заедно со 
реномираната осигурителна компанија 
„Триглав“. Покрај осигурувањето на 
гуми, овој производ нуди и бесплатна 
асистенција на пат 24/7 во скоро сите 
европски земји. Сакам да ја искористам 
оваа можност и да најавам дека во скоро 
време ќе понудиме осигурување на пнев-

матици и за товарните возила. 
За крај, какви се плановите на 

Вашата компанија во блиска иднина? 
Нашата стратегија е да продолжиме 

со ширење на својата сервисно-про-
дажна мрежа и во другите градови 
во Македонија, со цел да бидеме по-
блиски до крајните потрошувачи. Пла-
нираме да воведеме и нови услуги, 
нови пакети и солуции, со што нашите 
купувачи би добиле поголема вредност 
за купените производи. Со оглед на 
тоа што веќе започна зимската сезона, 

би им препорачал на читателите да 
ја проверат состојбата на нивните 
пневматици и доколку се летни да ги 
заменат со зимски и, се разбира, доколку 
се истрошени да ги заменат со нови. Пред 
сѐ, им препорачувам да дојдат во еден 
од нашите сервисно-продажни центри, 
каде што може да добијат стручен совет 
и препорака за состојбата на нивните 
пневматици, а и да се запознаат со сите 
бенефиции што ги нуди „Мотоцентар“, 
како специјализирана компанија за про-
дажба и одржување на пневматици. Т.Л.

Со цел да се приближи до своите 
клиенти, „Мотоцентар“ работи на 
проширување на мрежата на сервисно-
продажните центри и во моментов сме 
единствена фирма за пневматици, која 
располага со три сервиси за товарни 
гуми во Скопје и по еден во Прилеп и во 
Штип

Олеснувањето на административ-
ните царински процедури и забрзувањето 
на прекуграничниот транспорт на стоки 
се само некои од главните придобивки од 
воведувањето на концептот на „Овластен 
економски оператор“, заклучија неодам-
на, вицепремиерот за економски пра-
шања, д-р Кочо Анѓушев и директорот на 
Царинската управа, Ѓоко Танасоски, на 
четвртата по ред работилница, каде што 
пред бизнис-заедницата е претставена 
оваа новина што за првпат се воведува 
во Република Македонија. Притоа, бе-
ше посочено дека воведувањето на 
„Овластен економски оператор“ како 
концепт е дел од активностите кои Вла-
дата ги реализира во рамките на „Бер-
линскиот процес“, за интензивирање на 
економската соработка на земјите од 
регионот на Западен Балкан, како и за 

повисоко ниво на соработка на земјите 
членки на ЦЕФТА, но и како подготовка за 
пристапување кон европскиот пазар. 

– „Овластен економски оператор“ е 
титулар кој една компанија треба да го 
поседува за да има олеснети царински 
процедури, не само во Македонија туку 
и во регионот. Практично, доколку една 
извозно ориентирана компанија се стекне 
со назив „Овластен економски оператор“, 
во тој случај производите директно од 
фабрика, со олеснети процедури, по-
брзо ќе транзитираат во земјите кои 
се опфатени со „Берлинскиот процес“. 
Сметам дека процесот на олеснување на 
административните процедури е ком-
плементарен процес со изградбата на 
инфраструктурата во земјата затоа што 
нема да ги постигнеме посакуваните 
ефекти, ако со изградба на квалитетни 

патишта и железница се скуси патувањето 
на робата за 20-тина минути, а потоа на 
граничните премини производите стојат 
повеќе часови. Извозните компании тре-
ба да го препознаат овој концепт како 
можност за подигнување на сопствената 
конкурентност на меѓународните пазари 
– потенцира вицепремиерот Анѓушев. 

Во своето обраќање пред присутните, 
директорот на Царинската управа, Ѓоко 
Танасоски, ги промовираше новините 
во царинското законодавство и нивното 
влијание за олеснување и забрзување на 
царинските постапки. -Кога зборуваме 
за новините во царинското работење би 
сакал да Ве информирам дека неодамна 
Царинската управа го прифати новиот 
систем за обработка на царински декла-
рации и акцизни документи (СОЦДАД), 
кој ќе ја замени досегашната АСИКУДА. 
Значајна новина, која ја воведуваме со 
овој систем, е замената на царинските 
постапки (што се базираат на хартија) 
со електронски постапки. Исто така, со 
овој систем ќе обезбедиме намалени 
трошоци за трговските трансакции, 
олеснето спроведување на договорите за 
слободна трговија, подобро управување 
и контрола. Друга новина во царинското 
работење е воведувањето на концептот 
„Овластен економски оператор“ во Репуб-
лика Македонија кој има огромна улога 
во идното царинско опкружување. Без 
никаков сомнеж, можам да кажам дека 
ОЕО е токму тој „плус“, таа „додадена 
вредност“ што ја прави меѓународната 
трговија побезбедна, побрза и поефикасна. 
Токму во тој контекст, Царинската упра-
ва силно ќе го промовира развојот на 
ОЕО и на тој начин ќе придонесе за вклу-
чување на македонските компании во 
глобалниот синџир на снабдување и 
зголемување на извозот. Царинењето на 
стоките во прекуграничната трговија е од 
исклучителна важност за подобрување 
на конкурентноста, како на извозниците, 
така и на увозниците – нагласи Танасоски.

Царинска управа на Република 
Македонија и во наредниот период ќе 
продолжи со циклусот работилници и 
презентации на концептот ОЕО пред 
економските оператори, при што ќе 
бидат претставени неговите погодности 
и предности, кои се значителни и многу-
страни и за бизнис-заедницата и за Цари-
ната.

Вицепремиерот Кочо Анѓушев и директорот на Царинската управа Ѓоко Танасоски

„Воведувањето на ‘Овластен економски оператор’ како концепт е дел од 
активностите кои Владата ги реализира во рамките на ‘Берлинскиот процес’, 
соработката на земјите членки на ЦЕФТА, но и како подготовка за пристапување кон 
европскиот пазар“, истакнаа Анѓушев и Танасоски

„СО ОЕО СЕ ОЛЕСНУВААТ 
ЦАРИНСКИТЕ ПРОЦЕДУРИ И СЕ 
ЗАБРЗУВА ТРАНСПОРТОТ НА СТОКИ“

Средба со гувернерката на НБРМ
Во просториите на Царинската упра-

ва, во почетокот на декември, беше ос-
тварена средба помеѓу, директорот на 
Управата, Ѓоко Танасоски и гувернерката на 
Народната банка на Република Македонија, 
д-р Анита Ангеловска-Бежоска. На средбата 
се разговараше за тековната соработка 
помеѓу двете институции, со акцент на 
новините што ги воведува Царинската 
управа со воведувањето на новиот систем 
за обработка на царинските декларации, 

а во контекст на нивното користење како 
извор за изготвување на надворешните 
статистики. Притоа, поради воведените но-
вини во работењето на двете институции 
е проценето дека постои потреба од изгот-
вување нов меморандум за соработка и 
нов протокол за размена на податоци, а 
на средбата беше изразено и задоволство 
од придобивките од досегашната успешна 
соработка помеѓу Царинската управа и 
НБРМ.

Директорот на Царинска управа на 
Република Македонија, Ѓоко Танасоски, 
неодамна, во Министерството за внат-
решни работи, присуствуваше на свече-
ното предавање на донација на опрема 
и возила од Владата на САД за нашата 
земја, наменета за гранична контрола и 
внатрешна безбедност. Оваа донација, 
вредна 500.000 долари, ќе биде користена 
од соодветните организациски единици 
на Министерството за внатрешни работи 
и од други надлежни институции во 
државата, меѓу кои и Царинска управа 
на Република Македонија. Донацијата ја 
предаде амбасадорот на САД, Џес Бејли, 
a е обезбеденa од Владата на САД, преку 
Програмата за контрола на извозот и 
граничната безбедност при американ-
ската амбасада во Република Маке-
донија. Дел од опремата, кој се состои 
од две специјални комбиња со мобилна 
опрема за откривање на радијација, ќе 
може да ги користи Царинската управа. 

Предавајќи ја донацијата, амбасадо-
рот Бејли истакна дека Програмата за 

контрола на извоз и гранична безбедност 
и Министерството за енергетика на САД 
ја даваат оваа донација за да ги подобрат 
капацитетите на Министерството за 
внатрешни работи, Царинската управа 
и Дирекцијата за радијациона безбед-
ност на Република Македонија, заради 
спроведување на професионални опе-
рации за граничната контрола и внатреш-
ната безбедност. 

На настанот, меѓу другото беше 
наведено и дека Програмата EXBS ѝ по-
мага на Македонија веќе 17 години и има 
обезбедено повеќе од девет милиони 
долари помош преку донирање на опрема 
и обуки. Оваа донација е само уште еден 
пример за силата на партнерството на 
САД, преку Програмата и Министерството 
за енергетика, со Владата на Македонија, а 
на овој настан беа искажани и пофалби за 
Граничната полиција, Царинската управа 
и Дирекцијата за радијациона безбедност, 
за нивните заложби за заштита на маке-
донската граница и внатрешната безбед-
ност во државата.

Преку Програмата за гранична контрола и внатрешна безбедност на американската амбасада во нашата земја

Оваа донација во вредност од 500.000 долари ќе биде користена од соодветните 
организациски единици на МВР и од други надлежни институции во државата, меѓу 
кои и Царинската управа

ДОНАЦИЈА НА ОПРЕМА ОД ВЛАДАТА 
НА САД ЗА РЕПУБЛИКА МАКЕДОНИЈА

Делегација на Царинска управа 
на Република Македонија, неодамна 
учествуваше на меѓународната конфе-
ренција во рамките на проектот „За-
брзување на напредокот на ефек-
тивните даночни политики за тутун во 
земјите со низок и среден приход“ што 
се одржа во Белград, Република Србија. 
Целта на оваа конференција беше 
запознавање со резултатите од истра-
жувањата за влијанието на политиката 
за оданочување на тутунските произ-
води врз намалувањето на нивната 
употреба, во регионот на Југоисточна 
Европа. Истражувањата се направени 
под раководство на Универзитетот 
Илиноис во Чикаго, кој е носечки парт-
нер на Блумберг-иницијативата за на-
малување на употребата на тутунски 
производи.

На Конференцијата беа презенти-
рани истражувачки студии на експер-
ти од: Србија, Албанија, Хрватска, 
Босна и Херцеговина, Косово, Маке-
донија, Црна Гора, Грузија и Романија, 
како и најдобрите практики што се 
применуваат во овие земји. За резул-
татите од презентираните истра-
жувања се дискутираше во контекст на 
постојните трендови во социјалните, 
економските и политичките случувања, 
поврзани со оданочувањето на ту-
тунските производи во земјите од Цен-
трална и од Југоисточна Европа.

Делегација на Царинската управа на 
Конференција за ефективни даночни 
политики за тутун, одржана во Белград

Презентирани повеќе 
истражувања од 
регионот на ЈИЕ
Истражувањата се направени под 
раководство на Универзитетот 
Илиноис во Чикаго, кој е носечки 
партнер на Блумберг-иницијативата за 
намалување на употребата на тутунски 
производи

Состанок со амбасадорот на ОБСЕ
Во Царинската управа беше остварена 

протоколарна средба помеѓу, директорот 
на Управата, Ѓоко Танасоски и амбасадорот 
на Мисијата на Организацијата за безбед-
ност и соработка во Европа (ОБСЕ) во 
Скопје, Клеменс Која. На средбата, г. Која 
беше известен за претстојните прио-
ритетни и стратешки активности што ги 
презема Царинската управа во насока 
за понатамошно осовременување на ца-
ринското работење и за забрзување на 
меѓународната трговија, како и мерките 

кои се преземаат за поголема безбедност 
на граничните премини и борбата за спре-
чување на нелегалната трговија. При-
тоа, позитивно е оценета соработката и 
поддршката во изминатиот период, во 
насока на зголемување на капацитетите 
на вработените во Царинската управа во 
областа на борбата со прекуграничниот 
криминал, а искажана е и заемна заинте-
ресираност за нејзино продолжување и во 
наредниот период.

Mинистерот за транспорт 
и врски, Горан Сугарески, 
присуствуваше на вториот 
совет на ЕУ на министрите 

од Западен Балкан што се одржа во 
Брисел во првата половина на декем-
ври, во рамките на Договорот за осно-
вање на транспортната заедница. Овој 
договор се смета како основа и за повр-
зувањето на Европската Унија и зем-
јите од Западен Балкан и за развој на 
нивните економии. Обраќајќи се пред 
присутните на Самитот, на кој присус-
твуваа и министрите за транспорт и 
инфраструктура на земјите од Западен 
Балкан, Сугарески ја потенцираше важ-
носта од примената на овој договор, кој 
е во насока на економска соработка и 
интеграција на транспортниот сектор на 
земјите од регионот со оној на Унијата.

 – Најпрво, сакам да потенцирам 
дека Договорот е во согласност со за-
почнатиот процес на интеграција на 
Република Македонија и нашите аспи-
рации за членство во Унијата. Верувам 
дека овој Договор ќе донесе нов квалитет 
и ќе ги забрза секторските реформи, а на 
подолг рок ќе придонесе за подобрена 
ефикасност, пониски трошоци и подо-

бар квалитет на транспортните услуги, 
како за корисниците, така и за компа-
ниите во секторот. Отворањето на па-
зарите ќе овозможи зајакнување на 
конкуренцијата, подобрено секторско 
управување, побезбедни операции и 
повисоко ниво на заеднички технички 
стандарди што конечно треба да до-
веде до интегрирање во заедничкиот 
европски пазар – истакна министерот 
Сугарески, кој ја нагласи безбедноста 
на патиштата како посебен сегмент на 

кој му се посветува големо внимание. 
Притоа, министерот пред присутните ги 
презентираше проектите што ги работи 
Министерството за транспорт и врски во 
насока на зголемување на безбедноста 
во сообраќајот. – Безбедноста на патиш-
тата е еден од поголемите предизвици, 
со кои се соочува Република Македонија, 
но и регионот во целина. Владата на Ре-
публика Македонија интензивно работи 
и на формирањето на извршно тело за 
управување со безбедноста во сообра-
ќајот на патиштата и во наредниот период 
ќе следува дефинирање на начинот на 
неговото функционирање, финансирање 
и одредување на законската регулатива 
– истакна Сугарески и даде посебен 
осврт на инфраструктурните проекти 
што се реализираат на Паневропските 
Коридори 8 и 10, како заложба на Владата 
за зајакнување на економската позиција 
преку инвестирање во транспортната 
инфраструктура. Притоа, Сугарески ја 
побара поддршката од Европската Унија 
за финансирање на таквите проекти, 
како предуслов за подобра кохезија со 
земјите од регионот и ЕУ, а во насока на 
постигнување на европските стандарди 
до 2030 година. 

– Владата на Република Македони-
ја, преку Министерството за транспорт 
и врски достави Апликација за инвес-
тициски грант во износ од 5.136.000 евра 
за изградба на заедничката станица со 
Република Србија. Искрено, се надевам 
дека Апликацијата ќе биде одобрена 
од страна на Управниот комитет на 
Инвестициската рамка за Западен 
Балкан – ВБИФ, по што ќе започнат 
постапките за избор на изведувач и 
надзорен инженер. Согласно со планот 
за набавки, се предвидува градежните 
работи да започнат до средината на 2020 
година – потенцираше министерот за 
транспорт и врски, Горан Сугарески, кој 
во рамките на Самитот оствари средба 
и со Еврокомесарката за транспорт, 
Виолета Булц. На оваа средба се раз-
говараше и за поддршката на ЕУ за ин-
фраструктурните проекти што се реали-
зираат во Република Македонија.      Ј.С.Б.

Министерот за транспорт и врски истакна дека поддршката од Европската Унија 
за финансирање на транспортната инфраструктура е неопходна како предуслов 
за подобра кохезија со земјите од регионот и ЕУ, а во насока на постигнување на 
европските стандарди до 2030 година

СУГАРЕСКИ ПОБАРА ЕУ 
ПОДДРШКА ЗА РЕАЛИЗАЦИЈА 
НА ИНФРАСТРУКТУРНИТЕ 
ПРОЕКТИ ВО МАКЕДОНИЈА

На самитот на министрите од Западен Балкан одржан во Брисел

Следната година ќе започне изградбата на автопатот Скопје – Блаце
– Во текот на следниот месец ќе биде 

завршено проектирањето на првите 1,9 ки-
лометри од автопатот Скопје – Блаце, па 
веднаш потоа ќе се започне со тендерите, 
а во следните неколку месеци, се очекува 
да започне изградбата и на тој дел од дел-
ницата – најави неодамна министерот за 
транспорт и врски Горан Сугарески. 

– Тој автопат е приоритетен и веднаш 
по завршувањето на автопатската делница 
од Миладиновци до Штип очекуваме да 
започне изградбата на првиот дел од авто-
патот Скопје – Блаце. Проектирањето 
за престанатите 10,5 километри ќе се 
работи во текот на следната година, по 

што ќе започне изградбата и на тој дел 
од автопатот – изјави Сугарески пред 
почетокот на конференцијата на тема 
„Македонија мегалополис“ што се одржа 
во МАНУ. Тој најави и дека во текот на 
следната градежна сезона ќе се интен-
зивира изградбата на автопатот од Кичево 
до Охрид.

– Ќе има сериозно интензивирање и 
на работите на автопатот Кичево – Охрид, 
бидејќи со анексот три се надмина проб-
лемот во делот на средствата, а се надминаа 
и четири-пет покрупни проблеми кои ги 
имаше на тој автопат – истакна Сугарески.

Управниот комитет на инстру-
ментот Инвестициска рамка 
за Западен Балкан – ВБИФ 
(Western Balkas Investment 

Framework – WBIF) донесе одлука на 
Република Македонија да ѝ одобри 
три апликации за инфраструктурни 
проекти во вкупен износ од 24 милиони 
евра грант (неповратни средства) за 
техничка помош и инвестиции. Нај-
големиот дел од овие пари или над 
20,3 милиони евра се наменети за 
првата секција од 12,7 километри од 
идниот автопат Гостивар – Кичево. 
Покрај добиениот грант, од Владата 
информираат дека останатите сред-
ства ќе се обезбедат преку кредит од 
Европската банка за обнова и развој 
(ЕБОР) во износ од 79,2 милиони евра, 
додека ЈП за државни патишта ќе обез-
беди шест милиони евра од сопствениот 
буџет. Инаку, идниот автопат треба да 
го замени постојниот магистрален пат 
Гостивар – Кичево, а за првата секција 
од него, до крајот на годинава треба да 
се комплетира инфраструктурниот 
проект, којшто се изработува од „Геинг 
КуК“. Основниот проект за првите 
12,7 километри ги изработи фирмата 
„Балкан консалтинг“, при што за про-
ектната документација досега се из-
двоени над 49,3 милиони денари. Со 
комплетирањето на проектот и со 
обезбедувањето на финансиски сред-
ства, македонската Влада создаде 
услови за распишување на тендер за 
избор на изведувач. За преостанатите 
две секции од автопатот меѓу Гостивар 
и Кичево треба допрва да се бараат 
проектанти, а вкупната должина на 
целата траса на автопатот е 42 кило-
метри. 

Преку Инвестициската рамка за 
Западен Балкан – ВБИФ се обезбедени и 
над 2,6 милиони евра за рехабилитација 
и реконструкција на патната делница 
од Крива Паланка до граничниот 
премин Деве Баир, од источниот 
паневропски патен Коридор 8. Овие 

неповратни средства ќе бидат доволни 
за санација на патот во должина од 
13 километри, земајќи предвид дека 
во септември веќе се подигна заем од 
ЕБОР, во висина од 10 милиони евра 
за оваа намена, а учеството на ЈП ДП 
со сопствени средства изнесува 1,37 
милиони евра. Третиот грант што ѝ е 
доделен на нашата земја изнесува еден 
милион евра и со него ќе се подготвува 
физибилити-студија и студија за 
влијание на животната средина и со-
цијалните аспекти на проектот за из-
градба на хидроелектраната „Чебрен“. 

Инструментот Инвестициска рам-
ка за земјите од Западен Балкан – ВБИФ 

официјално беше отворен во 2009 го-
дина, како заедничка иницијатива на 
Европската комисија, Банката за развој 
при Советот на Европа, Европската 
банка за обнова и развој (ЕБОР), Европ-
ската инвестициона банка (ЕИБ) и 
подоцна приклучените Светска банка 
и Германската развојна банка (KfW). 
Средствата за ВБИФ главно доаѓаат 
од: ресурси алоцирани од Регионал-
ниот ИПА-пакет и грантовите што ги 
доделуваат меѓународните финансис-
ки институции, како и билатералните 
донатори преку Заедничкиот фонд за 
Западен Балкан (European Western Bal-
kans Joint Fund – EWBJF).		  Ј.С.Б.

Од Управниот комитет на инструментот Инвестициска рамка за Западен Балкан (ВБИФ)

Најголемиот дел од овие средства или над 20,3 милиони евра се наменети за првата 
секција од 12,7 километри од новиот автопат Гостивар – Кичево

ЗА МАКЕДОНИЈА ОДОБРЕНИ 
24 МИЛИОНИ ЕВРА ЗА ТРИ 
ИНВЕСТИЦИСКИ ПРОЕКТИ

Со 14 милиони евра од Светска банка

Се обновуваат 12 регионални патишта
ЈП за државни патишта на крајот на 

ноември ги започна активностите за рекон-
струкција на регионалниот пат Драчево – 
Јурумлери, кој поминува низ Долно Лисиче. 
Патот, во должина од над четири километри, 
е меѓу 12-те најоштетени регионални патни 
делници на кои се врши реконструкција 
по мерењето на состојбата на патиштата 
во соработка со Светска банка, од каде 
што се обезбедени 14 милиони евра за таа 
намена. Министерот за транспорт и врски, 
Горан Сугарески, кој присуствуваше на 
означувањето на почетокот на оваа ре-
конструкција, истакна дека во овој момент 
има силен фронт за работа, односно дека се 
постојано на околу дваесетина патни правци 
и оти во наредната година ќе се работи со 
исто темпо и таа ќе биде година на силни 

капитални инвестиции, со кои конечно ќе се 
раздвижи домашната економија.

– Започнуваме со уште еден капитален 
проект. Овој пат е дел од 12-те концептуални 
патни правци што се реконструираат преку 
заемот од Светка банка во висина од 14 
милиони евра. Проектот се реализира преку 
ЈП за државни патишта, вкупната должина 
на сите овие патни правци изнесува преку 
160 километри регионални патишта – изјави 
министерот Сугарески.

Тој најави и дека циклусот инвестиции 
за подобрување на патната мрежа продол-
жува континуирано и во наредниот период.

– До крајот на оваа година, преку заем 
од ЕБОР, ќе започнеме да рекoнструираме 
нови седум патни правци со должина од 
преку 100 километри. Исто така, ЈПДП 

до крајот на годината ќе распише тендер 
за реконструкција на уште седум нови 
патни правци, а веќе следната година ќе се 
распише тендер за реконструкција на 14 
регионални патишта со заемот од ЕБОР – 
посочи Сугарески.

Директорот на ЈП за државни патишта, 
Зоран Китанов, за овие реконструкциски 
активности посочи:

– За првпат преку Светска банка се прави 
ваков проект за реконструкција, преку кој се 
навлегува и во долниот тампон на патот, а не 
само класична рехабилитација со гребење и 
постирање асфалт.

Инаку, дополнително, со заем од Свет-
ска банка од околу 70 милиони евра, идната 
година ќе се инвестира и во подобрувањето 
на локалната патна мрежа.

А ко деловното решение е добро 
– технологијата ќе се погрижи 
за останатото. Трикот е да се 
дигитализираат процесите во 

меѓувреме, така што можностите мо-
жат да бидат зграпчени веднаш штом 
ќе бидат остварливи – ова го посочува 
Жељко Јефтиќ, раководител за глобал-
ни иновации во Меѓународната унија за 
патен транспорт ИРУ, кој вели дека сите 
кои се вклучени во патниот сообраќај, 
во последните неколку години ги видоа 
некои од најголемите промени во своите 
животи. 

– Областа на автоматизација се за-
брзува и се чини дека ние не само што 
сме подготвени да имаме автономни 
камиони кои ја транспортираат стоката, 
туку сме спремни и за беспилотни 
летала и хиперлопс. Но, има долг пат 
пред да стигнеме до состојба на нирвана. 
И околу 90 % од сите сообраќајни несреќи 
предизвикани, барем делумно, се човечка 
грешка, па затоа зголемените нивоа на 
автоматизација преку напредните си-
стеми за помош на возачите (ADAS) или 
во целосно автономни возила треба да 
се гледаат како добредојден додаток – 
истакнува Јетфтиќ. 

Иако може да изгледа дека автома-
тизирањето на возилата е ново, ова не е 
сосема така. Еволуцијата на радарите, 
камерите, лидарите, компјутерската 
моќ за обработка, машинското учење и 
вештачката интелигенција е огромна. 
Автоматизацијата на возилата започна 
пред неколку децении, но првите, големи 
чекори беа направени благодарение на 

Програмата Прометеус, која развиваше 
автономно возење возила од крајот 
на 80-тите години, под раководство на 
пионерот за автоматизација на возила 
Ернст Дикманс. 
Техничка можност или комерцијална 

одржливост?
Порано беше потребно комбе полно 

со компјутери за да се автоматизира 
возењето, но опремата брзо се намали 
и возилата успеаја да демонстрираат 

импресивни движења, како патување 
со автономно возење од Минхен во Гер-
манија до Одензе во Данска и назад, 
поминувајќи 1.758 км. Притоа, 95 % од таа 
далечина беа поминати со автономно 
возење. Тоа беше во 1995 година! Импре-
сивно, дури и за денешните стандарди. 
Сепак, не е технологијата таа која го 
диктира воведувањето на нови услуги. 
Напротив, тоа е можноста да се подобрат 
тековните операции и да се фати нов 
бизнис кој е движечка сила. Ова е 
потврдено од страна на некои актуелни 
трендови, како на пример OTTO на 
„Uber“, кога својата испорака на пиво 
пред речиси две години ја прогласија за 
прва, вистинска светска комерцијална 
употреба на автономни камиони. Тоа 
привлече големо внимание, но немаше 
многу следбеници. Повеќе од две деце-
нии по Прометеј, овој транспорт не беше 
огромно технолошко достигнување, 
но она што беше извонредно е тоа што 
го предизвика нашето размислување 
за давателите на транспортните ус-
луги во иднина. На крајот, „Uber“ 
одлучи да го откаже развивањето на 
автономни камиони и да се фокусира на 
автономно возење автомобили. Сепак, 
постојат мноштво други компании од 
Силиконската долина во Њу Делхи, 
Европа до Азија, кои работат неуморно 
на автоматизирање на камионите.

Кој продава и кој купува?
Пред неколку дена, со многу помала 

медиумска врева од најавата за ОТТО, 
се случи нешто многу поголемо – Volvo 
Trucks го лансираше своето комерцијално 
автономно транспортно решение, кое 
работи за рудникот за варовник во Бре-
ноњ Калк, Норвешка. Ова решение се 
состои од шест автономни камиони 
Volvo, кои ќе превезуваат варовник на 
пет километри оддалеченост. Притоа, 
битно е дека не автономниот камион 

Автоматизацијата на возилaта и предизвиците за транспортот

Не е технологијата таа која го диктира воведувањето на нови услуги, напротив, тоа е 
можноста да се подобрат тековните операции и да се фати нов бизнис

НЕ Е ДО ТЕХНОЛОГИЈАТА 
ТУКУ ДО БИЗНИСОТ!

По Светскиот конгрес на ИРУ во Оман

ОН го поддржуваат „Мускат Компакт“ и 
иновациите во транспортот

Извршниот секретар на UNECE, Еко-
номската комисија на Обединетите нации 
за Европа Олга Алгајерова, го потпиша 
завршниот документ „Мускат Компакт“, во 
ноември, на одржаниот Светски конгрес на 
ИРУ, кој претставува патоказ за иднината на 
патниот сообраќај, мобилноста, трговијата 
и логистиката. Ова потпишување, како 
што велат во ИРУ, значи силно прифаќање 
на амбициозниот напор да се преземе 
контролата врз иднината на транспортот, 
користејќи ги иновациите за надминување 
на тековните предизвици и несигурности. 
„Мускат Компакт“ се фокусира на четири 
клучни елементи: талент, трговија, жи-
вотна средина и иновации. Исто така, тој 
поттикнува колективна акција и соработка 
на локално, национално, регионално и 
глобално ниво, а со поддршката од UN-

ECE се продолжува долготрајното јавно 
и приватно партнерство со ИРУ, воспо-
ставено со TIR-системот. 

„Компакт“ беше разгледан за време на 
неодамнешниот ИРУ Светски конгрес во 
Оман, кога бизнис-лидерите се вклучија во 
дијалог со министрите за да разгледуваат 
како владите можат подобро да работат со 
транспортните оператори во поддршката 
на олеснувањето на трговијата, градењето 
на човечкиот капитал, декарбонизацијата, 
дигитализацијата и олеснувањето на ин-
термодалната ефикасност. На Конгресот, 
делегации од 75 земји се собраа заедно 
да планираат акција за постигнување на 
глобалните цели на транспортната ин-
дустрија, како што е утврдено во Агендата 
за одржлив развој на ОН до 2030 година и 
за Одржлив развој (SDGs).

туку автономното транспортно решение 
е тоа кое нуди нов бизнис-модел. Значи, 
кои се „транспортните оператори“ на 
иднината? Земете типичен превоз за 
голем превозник, како ИКЕА, П & Г, 
или „Луфтханза“. Денес има голем број 
транспортни компании, кои конкурираат 
за покривање на транспортот помеѓу 
нивните хабови, терминали и магацини. 
Ова е повеќе предвидлива транспортна 
средина, со многу фиксни правци, 
добро познати однапред, со многу во-
зење по автопат. До 2030 година ќе 
има многу „провајдери на транспортни 
решенија“, кои конкурираат за истиот 
договор за транспорт. Значи, ќе бидат 
потребни повеќе транспортни опера-
тори, производители на камиони кои 
нудат автоматски транспортни реше-
нија, како што се „Тесла“ и „Ајнрид“, 
стартување, развивање на технологии 
за самодвижење за да се модернизираат 
камионите, како што се „Embark“ и 
„FluxAuto“, кои би можеле да влезат во 
полето за обезбедување на транспортни 
услуги. Тоа е шанса и за големите 
логистички играчи, кои ги усовршуваат 
своите сопствени логистички синџири 
и може да ја прошират својата понуда 
за транспортни услуги, како на пример 
„Амазон“ и за целосно нови учесници на 
пазарот, а може да има и конзорциуми од 
некои од овие и други засегнати страни. 
Дали транспортните компании треба 

да се плашат?
Страв – не, свесност – да! Транспорт-

ниот бизнис е една од најконкурентните 
индустрии. Огромното мнозинство на 
камионска флота е мало. Во САД, на 
пример, 91 % од флотите имаат шест 
камиони или помалку. Конкуренцијата 
отсекогаш била жестока во транспортот 
и улогата на засегнатите страни ќе про-
должи да се развива и во иднина. Кон-
куренцијата за вршење на различни дол-
жности/задачи/работни места е многу 
добредојдена, сѐ додека сите засегнати 
страни ги следат истите правила и про-
писи. 

– Постојаната еволуција е клуч за 
обезбедување на вашето место во биз-
нисот – вели Јефтиќ и наведува дека 
одличен пример за тоа како компаниите 
не само што можат да преживеат туку 
можат и да напредуваат со тоа што се 
приспособливи е CTS Group во Холандија. 
Почнаа како шпедитери, купија камиони 
и станаа транспортна компанија. Преку 
нивната соработка со околу 500 заин-
тересирани страни ширум Европа, 
тие станаа дел од дистрибутивната 
мрежа и на крајот се претворија во 
дистрибутивен центар, благодарение на 
нивниот високоавтоматизиран склад. 
Секој од овие чекори бараше нов бизнис-
модел. Тие ја трансформираа својата 
улога и им ја зголемија вредноста на 
клиентите четири пати во текот на 23 
години – нагласува Јефтиќ и додава 
дека за некои превози, како во рудник 
или помеѓу два терминали, ќе биде 
потешко да се привлечат млади возачи, 
па во овие случаи, автоматизацијата 

ќе биде добредојдена да ги надополни 
транспортните потреби. Исто така, ан-
гажирањето на возачи кои можат да 
возат од точка А до точка Б и повторно 
назад, нема да бидат рецепт за дол-
горочно преживување. Ќе треба да се 
обезбеди дополнителна вредност во 
синџирот на снабдување и сложеноста 
на поголемиот дел од транспортните 
операции оди подалеку од само упра-
вување, забрзување и запирање на 
камионот. Па така, при транспортот на 
живи животни, опасни материи или 
преку обични преноси, автономните ка-
миони нема да бидат остварливо реше-
ние во блиска иднина.

Во што е проблемот?
Во период на недостиг од возачи, 

кога индустријата има огромни тешко-
тии да привлече нови, се чини не треба 
да се жали за неколку „изгубени“ 
работни места за возачи на камион 
во рудник бидејќи ова се некои од 
најпознатите монотони работи што 
можете да ги најдете во индустријата. 

Возачите на камиони, кои до вчера 
превезуваа варовник, ќе можат да 
најдат поинтересна работа на други 
места, а возилата на „Volvo“ за возење 
во рудничка средина се добредојдено 
дополнување на транспортната индус-
трија, ослободувајќи шест високо квали-
фикувани возачи за посложени задачи 
на камион. 

– Се предвидува транспортната 
побарувачка да порасне за 230 % за 
товарен транспорт од 2015 до 2050 година 
(првенствено во земјите кои не се членки 
на ОЕЦД), а постепеното воведување 
на автоматизацијата, по мое лично 
мислење, нема да може да го надомести 
тој раст заедно со прогнозираното 
зголемување од недостиг на возачи. 
Така, возачите на камиони не треба да 
се плашат да бидат без работа во не-
која предвидлива иднина. Сепак, за да 
разгледаме различни можни сценарија 
за воведување на автоматизација на 
возилата и нивно потенцијално вли-
јание врз работата на возачите на ка-
миони, би препорачал да го прочитате 
извештајот на ИТФ за оваа тема. Освен 

тоа, како и кај другите индустрии, авто-
матизацијата не ги заменува луѓето туку 
го надополнува човечкиот елемент со 
тоа што се грижи за едноставните задачи 
кои бараат конзистентност и точност, 
овозможувајќи им на човечките работи 
да се развијат во посложени задачи, за кои 
е потребна емоционална интелигенција 
или имагинација – напоменува Јефтиќ. 

Како може транспортерите да 
преживеат и да напредуваат во 

иднина?
Неодамна објавената анкета на 

ИРУ покажува дека над три четвртини 
(76 %) од транспортните компании оче-
куваат автономните камиони да станат 
одржлива опција во следната деценија, 
но тие не може да предвидат како тоа ќе 
ги промени нивните бизниси и што треба 
да направат сега за да се подготват. – 
Ако сте превозник, треба да се фокуси-
рате на процесите и операциите за 
дигитализација. Отстранувањето на хар-
тијата, на рачното планирање, доказите 
за испорака на хартија и другите слич-

ни задачи од логистичкиот синџир ќе 
им овозможат на претпријатијата да 
ги оптимизираат операциите во меѓу-
време и да бидат поконкурентни. И 
ова се случува. Како што покажуваат 
податоците од ИРУ, 65 % од транспорт-
ните оператори планираат да инвести-
раат во нови дигитални услуги во 
блиска иднина, а ИРУ работи на тоа. 
Конечно, транспортните оператори 
треба да ги следат најновите трендови 
додека дебатираат за промените со 
главните тркачи и со компаниите што 
очекуваат транспорт, но исто така и 
производителите на возила и давате-
лите на услуги. Една можност за тоа 
ќе биде и настанот за логистика и 
иновации на ИРУ, кој ќе се одржи во 
2019 година, а ова е особено важно за 
помладата генерација на транспортни 
професионалци и лидери, кои треба да се 
осигураат дека нивните компании можат 
да напредуваат за 10, 20 или дури 30 
години од сега. Никој не може точно да ја 
предвиди иднината, но не е добро за оние 
кои не ѝ се приспособуваат – потенцира 
Јефтиќ.				    Ј.С.Б.

Жељко Јефтиќ, раководител за глобални иновации на ИРУ
Жељко Јефтиќ ги предводи глобалните 

иновации во ИРУ, преку организацијата, 
нејзините членки и пошироката индустрија 
за иновации и услуги. Тој има инженерско 
искуство во телекомуникациите на 
„Ериксон“ и во развојот на активни решенија 
за безбедност на патиштата (кои денес ја 
формираат основата на еволуцијата на 
автономни возила) во „Volvo Group“. Потоа, 
му се придружува на ERTICO – ITS Europe, 
како виш менаџер за европски проекти за 
истражување и развој на поврзани возила 
и услуги за соработка на возило-возило 
(V2V) и возило-инфраструктура (V2I), 
фокусирани на енергетската ефикасност. 
Во 2013 година, тој се приклучи на IRU, 
каде што го предводеше формирањето 

на тимот на IRU Projects, кој работи на 
донесувањето решенија и знаења за 
подобрување на патниот сообраќај преку 
повеќе иницијативи за приватното јавно 
партнерство.

Господин Малиќи, основач сте 
на „Гемак трејд“, една од најголемите 
компании за увоз и дистрибуција на 
пијалаци, тутунски производи и храна 
кај нас, а истовремено сте и ексклузивен 
стратешки партнер на светски најпрода-
ваните брендови. Воедно, своето рабо-
тење успешно го проширивте и на полето 
на недвижности – „Парк резиденс“ и во 
угостителството – „Парк Хотел&Спа“, ка-
де што се ангажирате со посебен енту-
зијазам, енергија, амбиција. 

Ние, како Групација, ги следиме 
светските трендови, работиме според 
врвни стандарди, а со тоа сметаме дека на 
овој начин даваме свој голем придонес за 

општата слика на угостителството, но и 
придонесуваме за заедницата во целост. 
Во текот на годината, како компанија, орга-
низираме голем број обуки за бармените 
низ Македонија, традиционално ја даваме 
и нашата поддршка на Асоцијацијата на 
бармени и организираме многу настани 
од ваков тип. Меѓу поновите проекти го 
организираме и Skopje Cocktail Week, 
настан кој е во организација на „Гемак“. 
Идејата беше преку овој „фестивалски“ 
настан да им се даде поддршка на локалите 
да ја креираат својата понуда според ви-
соки светски стандарди, а со тоа да им 
се овозможи едно поинакво искуство на 
гостите. За овој проект, неодамна добивме 

и Награда за спроведување на општествено 
одговорни практики од Министерството 
за економија, во категоријата „Односи на 
пазарот“. Секако, би сакал да го споменам 
и „Парк хотел и спа“, односно ресторан 
FOUR, со кој особено се гордееме бидејќи 
преку него воспоставуваме нови повисоки 
стандарди, кои поттикнуваат развој на 
угостителството во Македонија. Особено 
задоволство ни претставува кога во на-
шите локали се организираат настани од 
хуманитарен карактер, кои имаат цел да 
им помогнат на ранливите групи на луѓе. 
Особено би го издвоил настанот „Аукција 
на чоколадо“, кој се одржа неодамна во 
ресторанот FOUR и на кој беа собрани 
повеќе од 300.000 денари, кои ќе бидат 
донирани за отворање на првиот Центар за 
деца со аутизам во Македонија.

Со Вашите компании сега управува 
Борд на директори, во кој покрај Вас 
членуваат вашите два сина и ќерка. Се 
чини плански, стратешки го ангажирате 
и го вклучувате семејството особено 
во делот на угостителството, односно 
во „Парк Хотел&Спа“, со кој создадовте 
комплекс што ќе им понуди интересни 
содржини на своите клиенти и гости, 
домашни и странски, кои тука доаѓаат да 
се одморат, да се забавуваат, разонодат. 

Многу сум среќен што моите децa го 
следат мојот пат и успешно се носат со сите 
предизвици, кои произлегуваат од нашата 
работа. Со отворањето на „Парк Хотел & 
Спа“, главниот град доби ново, уникатно 
монденско обележје. Хотелот е создаден за 
сите со префинет вкус и желба за уникатни 
искуства, располага со 80 луксузно уредени 
соби, кои ги задоволуваат потребите и на 
најпрефинетите гости. Со својот уникатен 
изглед и со содржините што ги нуди, хотелот 
привлекува и гости од странство, но секако 
и голем број домашни посетители. Посебно 
би сакал да го истакнам Фитнес-центарот, 
кој е опремен со најнови професионални 
справи, а заедно со Спа-центарот и барот 
се содржини, кои го прават „Парк Хотел 
& Спа“ едно од најпосакуваните места за 
луѓето од Скопје. Во склоп на хотелот го 
имаме и ресторанот FOUR, кој моментално 
е еден од најпосетуваните ресторани кај 
нас и нуди врвна храна за сите сетила, а за 
која е задолжен тим од светски готвачи со 
богато искуство. Хотелот располага и со 
повеќе конференциски сали, создадени за 
инспиративни бизнис-моменти и настани. 
Покрај сите овие содржини, како дел од 
„Парк Хотел & Спа“ се и неговите аутлети: 
BrickEat, BrickBar, кетеринг-сервисот и иг-
ротеката FunPark.

3ошто одлучивте да влезете во 
политиката и кои беа Вашиот мотив и 
визија за прифаќање на позицијата за-
меник-градоначалник на главниот град?

Роден сум во срцето на Скопје, во 
Старата скопска чаршија, во мултиетничко 
и мултирелигиозно опкружување. Иако 
животот и обврските ме носеа на различни 

Енвер Малиќи, сопственик на „Гемак трејд“, на „Парк Хотел&Спа“ и заменик-градоначалник

Како Групација ги следиме светските трендови, работиме според врвни стандарди, 
а со тоа даваме свој голем придонес во општата слика на угостителството, но и 
придонесуваме за заедницата во целост

СКОПЈЕ Е ГРАДОТ НА МОИТЕ 
РАДОСТ, УСПЕХ, СЕМЕЕН 
СПОКОЈ И ЗАДОВОЛСТВО

страни од светот, на крајот, јас секогаш се 
враќав дома, во моето Скопје. Ова е градот 
каде што израснав, таму каде што создадов 
сè што имам, градот на моите пријатели и 
секако на најдрагоценото – моето семејство. 
Кога ми се даде можност да се приклучам 
на Советот на Град Скопје, ја прифатив со 
задоволство, особено затоа што сметам 
дека со моето искуство и со познавањето 
на многу бизнис-структури од целиот 
свет можам да придонесам да дојдат нови 
инвеститори, кои ќе му помогнат на градот 
полесно и подобро да расте и да се развива. 
На крајот на краиштата, тоа е моја обврска 
бидејќи во деловниот свет постигнав многу, 
па сега е време да му се оддолжам на градот 
во кој израснав, каде што живеам, каде што 
живеат моите деца и каде што сите заедно 
се остваруваме како ценето, почитувано 

семејство, и градот во кој се остварив како 
човек, личност, бизнисмен и политичар. 

Од неодамна и официјално станавте 
почесен конзул на Мексико. Што значи 
ова за Вас и на приватен план, но и како 
бизнисмен, професионалец?

Длабоко сум почестен од довербата 
покажана и укажана од страна на маке-
донската Влада со моето назначување за 
почесен конзул на Мексико. Ова назна-
чување за мене е нов возбудлив предизвик, 
кој ме прави исполнет и среќен, меѓу 
другото и затоа што е нешто ново, на кое 
во минатото не сум ни помислувал дека ќе 

го имам како должност, обврска, задача... 
Од професионален аспект, именувањето 
за почесен конзул на оваа земја за мене 
претставува нова професионална мисија 
за која сум подготвен да дадам сѐ од себе 
за што поуспешно да ја исполнам затоа што 
е огромна чест, но и голема обврска да ја 
претставуваш својата земја и да работиш на 
унапредувањето на пријателските односи 
со друга држава.

Вие сте успешен бизнисмен повеќе 
од 25 години. Кој беше вашата најголема 
поддршка на тој пат до успехот? 

Патот до успехот, за мене, не беше 
нималку лесен. Се соочив со многу тешки 
моменти во кои безусловно, речиси во 
секој момент, ја имав поддршката од 
моето семејство, без кое не би бил тоа што 
сум денес. Тоа всушност, е и највредната 
причина, мотив, поттик и инспирација што 
го комплетираат целокупниот успех на 
еден човек. Секако, најголема поддршка 
добивам од мојата сопруга, која несебично 
и постојано се грижи за домот и за се-
мејството и е нивен столб, во вистинска 
смисла на зборот. 

Вашите почетоци во бизнисот, како 
што велите, биле многу тешки, но на 
крајот, евидентно, вредело. Каков совет 
би им дале на сите млади кои имаат сон 
да станат успешни бизнисмени? 

Како што е многупати кажано, идни-
ната им припаѓа на младите! Затоа јас би им 
порачал – млади сте, сонувајте, не плашете 
се да ги прифаќате предизвиците и никогаш 
не заборавајте дека патот до успехот е 
тежок и трнлив. Поставете си лична цел 
по која и кон која ќе се водите и постојано 
ќе се стремите бидејќи така прават нај-
успешните. На крајот, не заборавајте да 
уживате во секој момент од животот!       Ј.Б.

Скопје е градот каде што израснав, таму каде што создадов сè што имам, градот на 
моите пријатели и секако на најдрагоценото – моето семејство

Кога возите оставете го мобил-
ниот телефон настрана. И без 
изговори и без оправдувања 
зашто употребата на мобилен 

телефон додека се управува со мо-
торно возило е ризик, опасност, но и 
спротивно на Законот за безбедност 
во сообраќајот на патиштата. Животот 
и здравјето, но и безбедноста – нека ви 
бидат секогаш на прво место – апелира 
Републичкиот совет за безбедност 
во сообраќајот на патиштата (РСБСП) 
и предупредува дека како причина 

за одвлеченото внимание на возачот, 
мобилниот телефон учествува со 20 до 
25 отсто од сите сообраќајни незгоди. Со 
развојот на технологијата, во наредните 
години, се очекува овој проблем до-
полнително да се зголеми, односно да 
се влоши. Од РСБСП укажуваат дека и 
покрај црната статистика, на светско 
ниво, 45 проценти од возачите го корис-
тат мобилниот телефон додека возат, 
а во Република Македонија, според 
истражувањата на РСБСП, дури 63 
отсто од возачите користеле мобилен 

телефон додека возат. Истовремено, 
една универзитетска студија во САД 
проценува дека употребата на мобилни 
телефони за време на возењето, ре-
зултира со околу 2.600 смртни слу-
чаи и 330.000 сериозни повреди го-
дишно. Истражувањата на Светската 
здравствена организација покажуваат 
дека употребата на мобилен телефон 
ја зголемува опасноста од сообраќајна 
незгода за четири до девет пати. Притоа, 
познато е и дека пишувањето СМС 
порака зад волан е еднакво на возење 
со затворени очи цели шест секунди, за 
кои возило со брзина од 60 километри 
на час поминува 100 метри. 

Од РСБСП нагласуваат и дека 
одвлеченото внимание е причина за 
многу пролеани солзи и многу крв на 
патиштата, за голем број загинати и 
повредени лица во сообраќајни незгоди, 
за многу тажни човечки судбини и 
животни приказни испишани на па-
тиштата и на улиците. Треба да се знае 
и дека возач кој зборува или пишува 
на мобилен телефон додека вози, се 
санкционира со 40 евра во денарска 
противвредност или со регистрирање 
25 негативни бодови во возачката 
книшка. Затоа, без изговори и без мо-
билен телефон зад воланот!               Ј.С.Б.

РСБСП укажува, предупредува, апелира

Според истражувањата на РСБСП, во Република Македонија дури 63 отсто од возачите 
користат мобилен телефон додека возат

„НЕ“ ЗА МОБИЛНИОТ ТЕЛЕФОН 
ДОДЕКА УПРАВУВАТЕ СО ВОЗИЛО!

Светска здравствена организација

На патиштата гинат 1,35 милиони луѓе годишно
На секои 24 секунди, во сообраќајна 

несреќа во светот згаснува по еден 
живот, или тоа е 1,35 милиони годишно – 
соопшти неодамна Светската здравстве-
на организација (СЗО). Притоа, бројот 
на загинати во последните три години 
се зголемил за околу 100.000. Водечка 
причина за смртта на деца и млади на 
возраст меѓу пет и 29 години се сообра-
ќајките што е неприфатлива цена за 
мобилноста – пишува во соопштението 
лиферувано од директорот на СЗО, 
Тедрос Адхан Гебријес, кој вели дека 
нема изговор за недејствување, зашто 
„тоа е проблем за кој постојат испробани 
решенија“. 

Овој извештај на СЗО се темели на 
податоците до крајот на 2016 година и 
покажува дека ситуацијата се влошува. 

Во претходниот извештај, кој го покрива 
периодот до 2013 година, бројот на смрт-
ни случаи во сообраќајни несреќи во 
светот се проценуваше на 1,25 милиони 
годишно, но и покрај зголемувањето на 
вкупниот број смртни случаи, стапката 

на смртност е стабилна бидејќи се зго-
лемува бројот на луѓе и на возила. 

– Тоа сугерира дека напорите за 
безбедност во сообраќајот во некои 
средно богати и богати земји ја олеснија 
ситуацијата – проценува СЗО, појасну-
вајќи дека ова е поради подобрите 
закони кои ги регулираат клучните 
ризици, како што се приспособување на 
брзината, возење под влијание на алко-
хол, користење на безбедносни појаси и 
седишта за деца. Стапката на смртност 
во сообраќајки е особено висока во Аф-
рика, каде што гинат 26,6 лица годишно 
на 100.000 луѓе, во споредба со 9,3 лица 
кои гинат на секои 100.000 Европејци. 
Практично, Европа е дел од светот со 
најниска стапка на смртност во сооб-
раќајни незгоди.

Ниските температури, студе-
ното време, снегот и мразот 
се главните „учесници“ во 
сообраќајот на патиштата 

во зима, а возачите треба да се при-
способат и на нив и на условите за 
возење што тие ги создаваат. Поради 
тоа, Републичкиот совет за безбедност 
во сообраќајот на патиштата подготви 
неколку кратки совети како да се 
подготвите, Вие и вашето возило, за овој 
период од годината. 

Исчистете го целиот снег од 
возилото – Во брзање на време да 
стигнат до саканата дестинација, во-
зачите често го чистат само делот од 
возилото што им е најпотребен, односно 
доволно да можат да гледаат надвор 
од прозорите. Но, и другите возачи 
треба да имаат можност да го видат 
нивното возило, светлата, трепкачите, 
стоп-светлата, снежната покривка која 
останала на возилото, а која може да 
се разлета и привремено да го заслепи 
возачот кој доаѓа од спротивната 
насока. 

Дали ви се потребни зимски 
гуми? – Да! Дури и во случај да возите 
автомобил со летни гуми, кои имаат 
поголема оска од 4 мм, се препорачува 
да ги замените со зимски гуми поради 
вашата и безбедноста на другите учес-
ници во сообраќајот. 

Погрижете се вашето возило да 
биде во исправна состојба – Исправ-
носта на возилото е клучен фактор 
за безбедноста на возачите и на оста-
натите учесници во сообраќајот. Затоа, 
добро е да отидете на механичар или 
во овластен сервис, каде што ќе може 
детално да го прегледаат вашето вози-
ло. 

Обидете се резервоарот да ви 
биде полн доколку заминувате 
некаде на подолг пат – Во зима често 
се случува возилото да заглави на 
места каде што има паднато снег, па 
можеби ќе бидете принудени да го 
оставите да работи подолго време 
за да Ве загрее, сѐ додека не дојде 
некој на помош. Погрижете се вашиот 
резервоар да е полн повеќе од половина 
во текот на целата зима бидејќи тоа ќе 
спречи замрзнување на горивото кога 
температурите се во минус. Доколку е 
потребно, можете да додадете и некој 
адитив во резервоарот.

Секогаш имајте комплетна зим-
ска опрема во вашето возило – Син-
џири за тркала, зимски ракавици и 
капи, ќебиња, ремени за влечење, кабли 
за напојување на акумулатор, фенерче, 
а носете и некои основни лекови би-
дејќи секогаш постои опасност да 
заглавите некаде и да не знаете колку 
долго тоа ќе трае. Носете облека во која 
ќе ви биде топло, но и која не е тешка, 
голема и гломазна за да Ви го отежнува 
возењето. Истото важи и за тешките 
и големи обувки, како што се чизмите 
бидејќи тоа може да ви ја загрози при-
стапноста до педалите. 

Возете одморени и психофизич-
ки здрави – Во случај кога не сте 
спремни за патување, не ја предизви-
кувајте судбината и избегнувајте да 
возите. Не седнувајте зад воланот 
доколку не сте доволно искусни за 
возење во зимски услови или не сте 
психички спремни. Во тој случај, во-
зачите треба добро да размислат за 
важноста и итноста на патувањето, 
а доколку е неодложно, да ги земат 
предвид алтернативните можности за 
превоз (автобус, воз, такси итн.). 

Приспособете се кон условите 
на патот – Пред да седнете зад воланот 
информирајте се (на локалните радио 
станици или на Интернет) за состојбата 
на патиштата и за временската прог-
ноза, а и за последните временски пре-
дупредувања. Ова ќе ви даде корисни 
информации за времето за тоа што 
да очекувате и ќе ви даде можност за 
план Б, односно за промена на рутата, 
по која сте планирале да се движите. 
Почитувајте ги ограничувањата на 
брзината, предупредувањата за ус-
ловите на патот и запомнете дека во 
зима треба да возите многу побавно 
од дозволеното. Бидете внимателни 
и за вас и за оние околу вас, возете 
одговорно и секогаш чувствувајте се 
безбедно во вашите возила. 

Внимателно одберете го местото 

за паркирање – Ова е важен момент 
на кој треба да му се посвети големо 
внимание. Бидете смирени и без паника 
и одбегнувајте паркирање на угорнина 
или на надолнина. Стартувањето на 
возилото и неговото почетно движење 
е ризично особено за неискусните во-
зачи. Секогаш бирајте порамни места 
за паркирање и доколку сте во можност 
поставете песок или тврд предмет под 
тркалата за да го олесните нивното 
почетно вртење. Не го загревајте вози-
лото во затворен простор (гаража и 
сл.) поради опасниот и отровен јаг-
лерод моноксид. Исто така, доколку 
возилото остане заглавено во снег, 
возачот треба да ги провери издувните 
цевки – ауспухот да не биде прекриен 
со снег затоа што и блокираните из-
дувни цевки може да предизвикаат 
навлегување на токсичниот јаглерод-
моноксид во возилото. РСБСП до сите 
возачи апелира да ги почитуваат 
дадените совети за да си го олеснат 
патувањето и безбедно да стигнат до 
саканата дестинација, а во зима треба 
да возат многу побавно и да ја при-
способуваат брзината на условите на 
патот. Бидете внимателни за Вас и за 
оние околу Вас, возете одговорно и 
секогаш чувствувајте се безбедно во 
вашите возила!

Корисни совети за патување зиме

Зимата е период од годината кога треба да сте добро подготвени за условите за 
возење по патиштата што е предуслов за безбедно управување со возилото

НЕОПХОДНИ СЕ 
ЗИМСКИ ГУМИ, ОПРЕМА 
И ИСПРАВНО ВОЗИЛО!

ЕВОЛУЦИЈАТА ПРЕД РЕВОЛУЦИЈАТА

Н ајчесто ги занемаруваме, но 
токму малите, понекогаш на 
прв поглед безначајни подоб-
рувања го движат светот на 

камионите кон напред, затоа што во 
овој технолошки чувствителен сегмент 
големите иновации се навистина ретки. 

Во Volvo Trucks тоа добро го знаат и затоа 
своите камиони ги развиваат чекор по 
чекор, постојано подобрувајќи со мали 
нешта кои на крајот, сите заедно, ќе 
донесат големи ефекти. 

Предизвикани од секогаш присутните 
барања за поголема ефикасност, во 

Volvo чепнаа малку во погонската 
механика. Што точно, објаснува Клас 
Нилсон, претседателот на компанијата: 
„Трошоците за гориво учествуваат со 
приближно една третина од вкупните 
трошоци на превозниците. Ние во Volvo 
постојано изнаоѓаме нови начини за да ја 
намалиме потрошувачката на гориво на 
нашите камиони. Овој пат со комбинација 
на мали подобрувања на нашите ко-
рисници им овозможивме значајна 
заштеда на горивото, без влијание на 
перформансите или продуктивноста“.

Новата Euro 6 Step D регулација 
е насочена кон тоа возилата да ги 
задоволуваат стандардите за емисии 
во нормални услови на експлоатација. 
За Volvo да ги исполни построгите 
стандарди, подготвен е нов програмски 
софтвер за работа на моторите и 
подобрена е облогата во издувниот 
систем за посттретман на гасовите. Со 
овие решенија Volvo Trucks ги унапреди 
D11 и D13 моторите наменети за FH, FM 
и FMX камионите, кои сега освен што 
ги исполнуваат новите стандарди имаат 
и пониска потрошувачка на гориво. 
Подобрениот D13 мотор користи и ново 
масло со низок вискозитет и има нови 
прстени на клиповите кои го намалуваат 
внатрешното триење, а кај изведбата со 
500 KS е зголемен и степенот на ком-
пресија.

Volvo Trucks

Во светот на камионите се ретки големите иновации – сѐ се одвива некако забавено, 
но токму заради тоа малите подобрувања се многу битни

Со следење на притисокот и температурата на пневматиците, се спречуваат непланирани застои

Другите подобрувања го вклучуваат 
I-See софтверот кој ги користи топо-
графските податоци од трасата пред 
камионот за да го предвиди движењето и 
да ги избере најоптималните параметри 
за избор на степенот на пренос на 
менувачот и режимот на работа на 
моторот. Овој софтвер е осмислен на 
најдобар можен начин да ја искористи 
кинетичката енергија на камионот во 
поглед на забрзувањата и моторното 
сопирање со поефикасна употреба на 
I-Roll функцијата за слободно возење на 
надолнини. Јасно, со овие подобрувања 
освен што се штеди гориво се намалуваат 
и емисиите на штетни материи.

Но, унапредувањата не завршуваат 
тука. Со цел намалување на трошоците 
и зголемување на безбедноста, во 
Шведска започна да се нуди нова услуга 
за надзор на пневматиците со која треба 
да се постигне поголема прецизност 
во предвидувањето и спречувањето на 
непланирани застои. Таа е заснована на 
методи со кои се следат и анализираат 
компонентите на камионот во реално 
време и кои откриваат потенцијални 
дефекти. Конкретно, се мерат притисокот 
и температурата на пневматиците, со 
што се помага на возачот и сопственикот 
да препознаат и спречат можна екс-
плозија на пневматикот. Освен тоа, со 
одржувањето на овие параметри во 
предвидените граници, се постигнува 
и помала потрошувачка на гориво и 
поголема помината километража би-
дејќи тие ќе работат во оптимални 
услови. Во план е оваа услуга да се 

прошири на целиот европски пазар.
Истовремено е покрената и тест-

програма која вклучува неколку други 
компоненти. Со следење и анализа на 
податоците од илјадници камиони се 
превидуваат можните дефекти, а со 
превентивни проверки и евентуални 
сервисни интервенции се избегнуваат 
голем број потенцијални проблеми што 
на крај треба да резултира со поголема 
ефикасност во поглед на искористливоста 
на работното време на возилото. Нареден 
чекор е постепеното воведување на та-
канареченото „машинско учење“, еден 
вид вештачка интелигенција која собра-

ните количини податоци ќе ги анали-
зира за истражување и развој. Тоа ќе 
овозможи Volvo Trucks да дознае што 
повеќе за состојбите и перформансите 
на стотици илјади поврзани камиони во 
секојдневната употреба. Со користење 
на напредно компјутерско моделирање 
и аналитика треба да се идентификуваат 
скриените обрасци за предвидување на 
дефектите на компонентите за тие да 
бидат поправени при наредното редовно 
сервисирање, пред тие воопшто да се 
случат. На тој начин, камионот практично 
ќе го помине целиот свој животен век без 
да се расипе.

Со низа мали унапредувања, во Volvo Trucks ја подобрија економичноста на камионите и ги зголемија 
нивната ефикасност и работен век



32

КАМИОНИ

НЕПРАВЕДНО ЗАПОСТАВЕНИОТ 
ДЕЛ ОД ТРАНСПОРТОТ

Секоја чест на исклучоците, но ге-
нерално гледано секој превозник 
кога ги димензионира своите ка-
пацитети, огромно внимание им 

посветува на камионите, притоа намерно 
или случајно сосема заборавајќи на полу-
приколките. На нив се гледа како на 
генерички производ кој мора да се има – 
па каков и да е. Но, не е така – најновите 
производи на реномираните фирми од оваа 
област укажуваат дека со одвојувањето 
макар и минимално внимание на полу-
приколките може многу да се унапредат 
можностите на компанијата за соодветен 
транспорт на различна стока. Нема 
премногу да влегуваме во детали – целта 
ни е само да посочиме на можностите кои 
се неправедно запоставени.

Нашето тврдење ќе го илустрираме 
со умните решенија на Krone, чии при-
клучни возила го надминуваат зна-
чењето на терминот што го носат. Тие 
сега се доволно паметни сами да раз-
мислуваат благодарение на бројните 

иновативни решенија, од кои некои 
никогаш не би ни помислиле дека можат 
да се имплементираат кај „обична“ полу-
приколка. На пример, ладилникот Cool 
Liner Duoplex Steel има две комори и 
интегрирани телематски функции. Тој е 
наменет за превоз на стока која бара кон-
тролирана температура: овошје, зеленчук, 

месо, риба и други замрзнати продукти, 
но и за чувствителни електронски ком-
поненти. Шасијата има дијагонални за-
силувања на задниот мост и робусни 
елементи за заштита од удари кои го 
штитат задниот дел при паркирање на уто-
варните рампи. Во резервоарот за систе-
мот за ладење е сместен капацитивен 
сензор кој овозможува лесна проверка на 
нивото. За поголема безбедност на врвот 
на задниот дел се монтирани ЛЕД-светла 
кои овозможуваат полуприколката да биде 
полесно видлива во лоши услови за возење. 
Преградата која е одлично изолирана 
може да се поместува по целата должина 

на рамката, а дополнителниот вентилатор 
овозможува надзор на температурата 
во одделните области. Со помош на Kro-
ne Telematics-системот возачот има на 
располагање бројни параметри за функцио-
нирањето на приколката и состојбата на 
товарот. Меѓу нив освен температурата 
е и работата на одделните компоненти и 
притисокот во пневматиците. Системот 
за заклучување на вратите ја гарантира 
безбедноста на товарот испраќајќи пода-
тоци до диспечерот на компанијата во 
надзорниот центар за тоа кога приколката 
била отворана. 

Освен ова, за возилата кои бараат 
поголем транспортен простор Krone под-
готви специјална нископрофилна оска со 
диск-сопирачки. Таа е наменета за тркала 
со дијаметар од 19,5 инчи и се карактеризира 
со ниски трошоци за одржување. Новости 
има и кај полуприколката Profi Liner TIR со 
лизгачка завеса наменета за меѓународен 
транспорт која има посебна технологија на 
заклучување за да ги задоволи царинските 
барања. Profi Liner серијата сега може да се 
добие со Smart Birdview систем составен 

од три до четири камери наместени на 
сите страни на горниот дел од рамката на 
полуприколката. Со употреба на соодветен 
софтвер се добива слика од 270° до 360° која 
му помага на возачот при маневрирањето 
и движењето во тешко достапни простори. 
Предвидено е овој систем да може и допол-
нително да се вгради на другите производи 
на Krone. За поефикасно искористување 
на капацитетот на приколките е наменет 
Smart Scan-системот со чија помош дис-
печерите едноставно го пополнуваат рас-
положливиот простор за транспорт на 
стока. Оптимизираноста на нивната работа 
е овозможена со помош на дигитални 
технологии, камери и сензори. 

Но и ова не е сѐ – тука е и Krone Smart 
Track in Trace-системот за паметно следење 
на возилата кој го поддржува процесот на 
товарање и растоварување на приколката 
со помош на сензори. Диспечерите во реал-
но време имаат информации за тоа кои 
стоки се товарени и уште колку простор 
има на располагање. Smart Trailer Check-
системот, на возачот му овозможува визуе-
лен преглед на приколката преку мобилен 
телeфон, со што се зголемува безбедноста 
за време на патувањата. За контејнерскиот 
транспорт е развиен системот Box Carrier 
кој овозможува сместување на 7,45-метар-
ски контејнери на 7,15-метарска основа 
со помош на четири одвоиви и пар допол-
нителни водилки.

Krone полуприколки

Забораваме на нив иако со битен дел учествуваат во капацитетите за транспорт на 
превозниците

Krone покажа дека и полуприколките можат да 
бидат „паметни“

Cool Liner Duoplex Steel ладилникот има две 
комори и интегрирани телематски функции

За оние на кои им треба поголем транспортен 
простор Krone подготви специјална 
нископрофилна оска со диск-сопирачки наменета 
за приколки со тркала од 19,5 инчи

П риказната со загадувањето, 
која ни се повторува, секоја 
година конечно тргна во друга 
насока – нашите власти излегоа 

со конкретни мерки за сегашноста и со 
планови како во иднина ќе се борат со овој 
проблем на современиот свет. Најавата 
за воведување еколошки налепници спо-
ред кои ќе се одредува дали возилата во 
деновите на зголемено загадување ќе 
имаат слободен пристап до најкритичните 
градски реони или не, е само првиот чекор 
– би рекле едвај неопходна логистичка 
поддршка за долготрајната и мачна војна 
што ни претстои, која е рововска и за секоја 
педа територија, на секој фронт, ќе се водат 
жестоки битки. 

Најтешките битки ќе бидат со штет-
ните гасови што сегашниот возен парк 
ги емитува. Забраната за движење на 
постарите возила низ градските јадра 
што ја воведуваат голем број европски 
градови не секогаш е делотворна бидејќи 
тие до својата дестинација ќе стигнуваат 
по заобиколен пат што значи дека ќе 
испуштаат поголема количина штетни 
издувни гасови во воздухот што го дишеме. 
Исто така, ваквите ограничувања посебно 
ќе ги погодат дистрибутерите на стока, кои 
едноставно мора да стигнат таму каде што 
треба – имало забрана или не. Во исто време, 
набавката на еколошки поприфатливи воз-
ила значително ќе ги зголеми нивните тро-
шоци, кои на крајот, сепак ќе ги платиме 
сите ние. Покрај високата цена, проблем е 
и достапноста на возилата со нулти-емисии 
кои на пазарот ги има едвај да се избројат 
на прсти.

Решението се гледа во конверзија на 
веќе постојните возила во електрични, што 
беше предизвик за Bosch. Германските ин-
женери веќе имаат подготвено погонски 
системи кои соодветствуваат за голем дел 
од доставните возила наменети за градска 
дистрибуција на стока. Според анализите, 
овие возила дневно поминуваат помалку 
од 80 километри што значи дека полнењето 
на батериите нема да претставува никаков 
проблем бидејќи ќе се врши преку ноќ во 
депоата на компаниите што ги поседуваат. 
Под заедничката ознака eCityTruck, разви-

ени се две различни електрични погонски 
групи со модуларна конструкција и моќ-
ност во опсег од 50 до 300 kW – една со 
преносен систем, а друга без него, со цел 
да одговараат на различните конструкции 
на доставните возила. Во зависност од 
верзијата можат да испорачаат вртежен 
момент меѓу 1.000 и 6.000 Nm, и тоа од нула 
до максималните 16.000 вртежи во минута. 
Тежината на една ваква погонска група со 
електромотор од 150 kW изнесува само 90 
килограми. 

Овие погонски групи едноставно се 
вградуваат во лесните товарни возила во 
тежинските категории од 2 до 7,5 тони, во 
кои спаѓаат приближно три четвртини од 

сите комерцијални возила регистрирани 
во Европа. Доколку овие погонски решенија 
на Bosch за доставните возила наидат на 
добар прием и, секако, на поддршка од 
регулаторните власти, системот за урбана 
дистрибуција на стока ќе се смени од корен 
со што на загадувањето ќе му се зададат 
смртни рани. А токму тоа е нашата желба, 
нели?!

Гледајќи ја конструкцијата на eCi-
tyTruck, погонските системи на Bosch, 
постојат реални шанси тоа навистина да 
се случи. Германските инженери во една 
физичка целина ги имаат искомбинирано 
електромоторот и контролната електро-
ника, со трансмисија или без неа, со што е 
постигнато погонот да биде поефикасен, 
ценовно попристапен и лесно вградлив 
во постојните конструктивни решенија 
на доставните возила. Сѐ што ќе треба 
дополнително да се направи е да се 
сместат батериите на местото на дизел-
моторот и менувачот. Според плановите 
на компанијата, eCityTruck погонските 
системи треба да бидат комерцијално 
достапни од 2020 година. За жал, на 
почетокот ќе им бидат понудени само на 
производителите за вградување во новите 
возила. На решенијата за конверзија на 
сегашниот возен парк, сепак, ќе почекаме 
уште малку. Сигурно е дека чекорот на 
Bosch ќе го следат и другите бидејќи вакви 
огромни пазарни потенцијали никој нема 
да игнорира. Тоа за сите нас ќе значи почист 
воздух за дишење. Згора на сѐ, значително 
ќе се намали и бучавата.

BOSCH ИМА РЕШЕНИЕ 
ЗА ЗАГАДУВАЊЕТО

Електрификација на доставните возила

Македонија конечно ја започна првата битка со загадувањето, но за да победиме во 
долготрајната и мачна војна ќе ни требаат сојузници

Bosch реши да ги електрифицира доставните возила и понуди решенија прифатливи за сегашноста

Ја познаваме како Ikarus, но ради истои-
мениот унгарски производител на автобуси, 
во 1992 година кога веќе беше во слободен 
пад од небеските височини до кои како 
Икар се беше издигнала за време на СФРЈ, 
мораше да го смени името. Успеа некако за 
сите овие години да преживее со дигната 
глава, за сега конечно да ѝ се даде можност 

како Феникс да изникне од пепелта на 
турбулентните времиња што го прекри 
регионот во кој опстојуваме. Надежта за 
тоа се гледа во кинескиот Lanzhou Guang-
dong New Energy Automobile, кој воден од 
сопствените интереси, изрази желба да 
соработува со земунскиот производител 
на автобуси. Од сегашна гледна точка ко-

рист ќе имаат и двете компании – LGNEA 
бидејќи стратешки ќе се прошири во 
Европа, а Ikarbus затоа што ќе си ја тргне 
од себе неизвесноста на долгата сенката 
од минатото. Кинезите беа конкретни – 
сакаат да проектираат и произведуваат 
електрични автобуси. Нивната опсервација 
вели дека Ikarbus е способен во 2019 
година да направи три прототипи на 
нови иновативни возила. Споменуваа и 
автономни технологии, но да се зборува за 
тоа сепак, се чини прерано. Затоа, пред да 
кажат што било, почекаа најпрво со владата 
на Србија да потпишат меморандум за 
разбирање чија цел се реконструкцијата 
на Ikarbus и стратешкото партнерство со 
LGNEA за промовирање, развивање и мо-
дернизација на автомобилска индустрија и 
производството на конвенционални и елек-
трични автобуси во Србија.

Со оглед на искуствата од регионов и 
од нестабилноста на кинеските планови 
за инвестиции, неблагодарно е да се пред-
видува што ќе се изроди. Ikarbus и покрај 
сите можности што ги има прокоцкано 
во последниве децении, сепак, заслужува 
уште една можност. Оваа компанија е 
основана во 1923 година, во Нови Сад, како 
производител на авиони. Со производство 
на автобуси започнува во седумдесеттите 
години, со капацитет за 750 возила го-
дишно. Иако сега е само бледа сенка на 
она што беше во своите најдобри времиња, 
и ден-денес се претставува како лидер во 
производството на автобуси во Југоисточна 
Европа и значаен потенцијал на српската 
економија. 

За својот сосема нов производ, од Con-
tinental велат дека има карактеристики 
кои ги надминуваат условите за 3PMSF 
сертификацијата за зимски пневматици. 
Специјално е направен за патувања со авто-
бус и обезбедува оптимална безбедност и 
сигурност на влажни, снежни и замрзнати 
патишта. Достапен е во стандардната го-
лемина 295/80 R 22.5 и се дополнува со веќе 
претставениот HSW2 Coach наменет за 
управувачката оска. Искуствата собирани 
повеќе од 80 години и најмодерната техно-
логија за пневматици им овозможија на 
инженерите на Continental да развијат 
профил со интелигентна комбинација на 

длабоки жлебови и специјални 3-Д ла-
мели кои обезбедуваат висока тракција. 
Во синергетска интеракција, тие ги прене-
суваат влечната и страничните сили на 
снежните и замрзнатите патишта безбедно 

и ефикасно. Тестовите покажаа дека дури 
и во подоцнежните фази на истрошеност, 
овој пневматик ги одржува своите перфор-
манси и понатаму обезбедувајќи удобност 
во возењето.

ИКАР ИЛИ ФЕНИКС, 
ПРАШАЊЕТО Е СЕГА

ЗА ПОБЕЗБЕДНИ 
АВТОБУСКИ ПАТУВАЊА

Ikarbus

Continental HDW2 Coach

Компанијата која како Икар за време на СФРЈ се издигна до небески височини има 
шанси како Феникс да се врати од пепелта на турбулентните времиња

Continental претстави нов високоперформансен зимски пневматик за погонските 
тркала специјално наменет за автобуси

Иако со повеќе од скромни бројки, Ikarbus никогаш не престана со производство на автобуси

Благодарение на иновативниот дизајн и составот на газечката површина, новиот пневматик HDW2 Coach е исклучително робусен и нечувствителен на оштетување

Нам добро познатата кинеска марка 
Yutong ја заврши својата обврска и на 
градот Софија му испорача 20 елек-
трични автобуси од моделот ZK6128. 
Според информациите од јавното 
транспортно претпријатие ова е само 
првата пратка електрични автобуси што 
ќе бидат набавени. Купени се на лизинг 
од 8 години, по единечна цена од 390.000 
евра. Градските власти ја донесоа од-
луката за набавка на електрични авто-
буси по неколкугодишните тестирања 
на модели од различни производители и 
со различни технологии.

Фабриката за автобуси на MAN Truck 
and Bus во полскиот град Стараховице 
ќе биде проширена за производството 
на електрични автобуси. Од MAN сооп-
штуваат дека во објекти и опрема ќе 
инвестираат околу 27,4 милиони евра. 
Планираните активности за проширување 
на капацитетите треба да завршат до 
крајот на 2021 година. Производството на 

новиот електричен градски автобус Lion’s 
City Е кој беше претставен во септември 
на IAA Nutzfahrzeuge во Хановер, треба да 
започне една година пред тоа. Фабриката 
во Полска е основна за германскиот гигант 
за производство на градски нископодни 
автобуси. Од неа, лани, излегоа вкупно 
1.724 возила. Овие поранешни погони на 
полскиот производител на камиони Star 

станаа сопственост на MAN од крајот на 
минатиот век. Во нив се произведуваа 
делови и компоненти за автобусите MAN 
и Neoplan, вклучувајќи и мотори. Во 
2017-тата фабриката беше реновирана и 
проширена, по што таму беше префрлено 
производството на градските автобуси 
од заводот во Познан, кој беше затворен. 
Сега сите нископодни градски автобуси 
на MAN: на дизел, на гас и хибридните, се 
произведуваат во Стараховице. Нетипично 
за автобуското производство, е тоа што 
многу од операциите се роботизирани, а 
99 отсто од деловите за автобусите се од 
сопствено производство на германскиот 
концерн.

НОВИ ИНВЕСТИЦИИ ЗА 
ПОГОЛЕМИ КАПАЦИТЕТИ

СОФИЈА НАБАВИ ЕЛЕКТРИЧНИ АВТОБУСИ

MAN

Yutong

MAN ќе ги прошири своите погони во Полска заради Lion’s City Е

Вкупно 20 електрични автобуси ќе сообраќаат низ улиците на бугарскиот главен град

Околу 27,4 милиони евра ќе бидат инвестирани во полските погони на MAN за производство на електрични автобуси



36

АВТОМОБИЛИ

Н овите Citroën Berlingo, Peugeot 
Rifter и Opel Combo Life ја освоија 
AutoBest 2019 – Best Buy car of 
Europe титулата. Со вкупно 14.076 

поени, триото на PSA го освои првото место 
со само 148 поени пред новата генерација 
на Ford Focus. Дванаесеттата генерација 
на Toyota Corolla се најде на третото место 
со вкупно 13.846 поени, само 82 поени по-
малку од Focus. По нив во финалното ран-
гирање следуваат Kia Ceed, Citroen C4 Cac-
tus и втората генерација на Dacia Duster. 
Деталните резултати се објавени на веб-
страницата на AutoBest, www.autobest.org.

„Задоволство ми е да му честитам на 
раководството на 3-те бренда на PSA кои 
ја освоија AutoBest 2019 титулата! Кон-
куренција беше тешка со многу силни 

конкуренти. Во однос на каросериските 
изведби и погонските групи, ова дефини-
тивно беше најразновидниот AutoBest во 
последниве години. Изборот на жирито за 
Ludo Space тип на возило, е храбра одлука 
која уште еднаш ја потврдува решеноста 
да се откријат новите трендови, давајќи 
му на просечниот европски потрошувач 
вистински водич за купување на автомо-
били што се погодни за утре!“, рече Илија 
Селиктар, претседателот на жирито.

„Победата на триото на PSA е сосема за-
служена за оваа нова платформа констру-
ирана од автомобилска перспектива со 
можност да обезбеди различен персонали-
тет кој одговара на она што го нуди секој 
бренд. Платформа која убеди две меѓуна-
родни жирија од автомобилскиот и достав-

ниот сегмент и која веројатно ќе биде 
една од најдобро продаваните во следниве 
години. Ова е првпат во нашата историја 
да имаме повеќекратен победник. Лично 
ми е драго за изборот на AutoBest жирито 
на овој каросериски стил како вистинско 
изразување на Best Buy Car of Europe“, рече 
Дан Варди, основач и претседавач на Auto-
Best.

Откако 18 години практично беше не-
променет, легендарниот AutoBest начин 
на гласање беше надграден за ова издание 
за да ја опфати иднината на мобилноста 
која сега вклучува повеќе еколошки 
технологии, поврзаност и автономни воз-
ни способности. Ова е првиот чекор од 
новиот приод кој жирито го воведува по 
објавувањето на AutoBest Credo од мина-
тата година. Во наредните години ќе има 
повеќе новини кои ќе го стават AutoBest во 
првите редови на автомобилските медиуми 

CITROËN BERLINGO, OPEL COMBO LIFE И 
PEUGEOT RIFTER ЈА ОСВОИЈА ТИТУЛАТА 
AUTOBEST 2019 – BEST BUY CAR OF EUROPE

Auto Best 2019: Француско-германското трио ја освои титулата

Peugeot Rifter заедно со своите браќа Citroën Berlingo и Opel Combo Life ја освоија титулата AutoBest 2019 
– Best Buy car of Europe

SmartBest 2018 го доби BMW за Intelligent Personal 
Assistant

кои ги проценуваат новите автомобили и 
технологии. Со 31 застапена земја, Auto-
Best е најголемото независно автомобилско 
жири во Европа чии членови претставуваат 
повеќе од 95 % од европската популација.

Наградата CompanyBest 2018 отиде кај 
Aston Martin Lagonda. Таа е признание за 
неверојатната трансформација на британ-
ската компанија под раководство на д-р 
Енди Палмер и неговиот менаџерски 
тим. Веќе истакнат член на нашата Man-
Best Алеја на славните заедно со најдоб-
рите менаџери во автомобилската 
индустрија, пристигнувањето на д-р 
Палмер во компанијата сигнализираше 
ново рестартирање за еден век старата 
марка, изборот на Џејмс Бонд. Планот за 
новиот век воведен пред само неколку 
години веќе покажува резултати правејќи 
ја компанијата профитабилна со воведу-
вањето на одличните нови модели кои се 
многу добро примени на пазарот. Покрај 
тоа, под новото раководство Aston Mar-
tin започна нова ера како луксузен бренд 
надвор од автомобилскиот свет.

Членовите на AutoBest жирито ја 
изгласаа Rear Occupant Alert технологијата 

на Hyundai за освојувач на наградата Safe-
tyBest 2018. Овој пионерски систем ги 
открива движењата на задните седишта 
и е вид превенција родителите да не ги ос-
таваат децата во топол автомобил. Оваа 
функција е многу корисна за заштита на 
животите на децата во потоплите земји 
каде што во последно време се појавија 
многу случаи со трагични последици. Au-
toBest жирито го посочува Hyundai како 
пример што треба да го следат другите 
производители за ваквите системи да 
се најдат во идните модели автомобили, 
особено во оние семејно ориентираните.

За исклучителниот придонес во повр-
зувањето на возачот и вештачката инте-
лигенција во автомобилот, наградата 
SmartBest 2018 отиде кај BMW за неговиот 
Intelligent Personal Assistant. Со оваа 
престижна награда, жирито ја пре-
позна одличната способност на BMW 
IPA за непречено да обезбеди мноштво 
информации, но исто така и природни 
реакции на потребите на возачите, а пред 
сè, да соработува со другите постојни 
виртуелни асистенти кои ги користи 
сопственикот на автомобилот на други 

уреди. Соработката на повеќе виртуелни 
асистенти е она што прави Intelligent Per-
sonal Assistant да биде чекор напред.

Jaguar I-Pace е добитник на наградата 
EcoBest 2018. Првиот електричен Jaguar 
исто така е и првиот премиум електричен 
SUV кој доаѓа од европски производител. 
Тој е еден од технички најнапредните авто-
мобили што се појавија во оваа година и е 
брилијантен израз на техничките мож-
ности на Jaguar Land Rover. Храбар проект 
од компанија значително помала од Audi, 

BMW и Mercedes-Benz, кои исто така имаат 
испланирано конкуренти на I-Pace. Тој ја 
менува играта во брзорастечкиот сегмент 
на еколошки автомобили. Совршен пример 
на AutoBest значењето за EcoBest.

Добитниците на наградите: ManBest, 
TechnoBest, DesignBest и SportBest беа 
објавени по салонот на автомобилите во 
Париз. Осумнаесеттото доделување на 
AutoBest наградите ќе се одржи на 7-ми 

февруари 2019 година во Брисел, Белгија. 
Следејќи ја традицијата, меѓународното 
AutoBest жири секоја година ги доделува 
наградите во друга земја. Претходната Au-
toBest Гала манифестација се одржа во 
Салцбург, Австрија.

Европското AutoBest жири им се за-
благодарува на читателите од цела Европа 
за поттикнување на проектот и службите 
за односи со јавноста во автомобилската 
индустрија за обезбедување на целосна 
поддршка во организирањето на средбите 
и спроведувањето на тестовите на новите 
производи.

SafetyBest 2018 отиде кај Hyundai за новиот Rear Occupant Alert кој за децата ги намалува опасностите од 
топол автомобил

Jaguar I-Pace ја доби EcoBest 2018 наградата

Со CompanyBest 2018 е награден Aston Martin Lagonda

AutoBest организацијата беше 
создадена во 2001 година со револуцио-
нерниот концепт на Best Buy автомобилот, 
кој нуди најмногу за својата цена и кој е 
достапен на европскиот пазар. Вкупно 31 
европски нации сега се претставувани 
во жирито, покривајќи огромно мнозин-
ство од населението во Европа. За еден 
автомобил да стане AutoBest победник 
мора да претставува најдобра понуда за 
повеќето европски купувачи. Цената, 
сервисната мрежа, снабденоста со 
резервни делови и разновидноста на 
понудата се најважните критериуми 
во процесот на гласање. Дизајнот и но-
вите технологии се исто така важни 
критериуми. При одлучувањето за 
победникот, AutoBest-жирито користи 
транспарентен систем на гласање, со 
сложена шема од 13 критериуми.

За AutoBest

Со влегувањето во сила на е-вињетката, нема потреба да се става 
налепница со хартиена вињетка на шофершајбната на возилото. При 
проверки на патот, сопствениците и корисниците на возилата нема да 
бидат обврзани да презентираат документ со кој се докажува купувањето 
на вињетката. Вињетките за возилата со дозволена максимална тежина 
над 3,5 тони ќе важат до 15 август 2019 година. Од 16 август 2019 година 

ќе се наплаќа патарина за нив. Сите хартиени вињетки купени во 2018, а 
кои истекуваат во 2019 година, ќе ја задржат валидноста. Возачите треба 
да ја задржат налепницата на шофершајбната на возилото до последниот 
датум на истекот на нејзината важност. На сопствениците и корисниците 
на возилата им се дава можност да ги претворат валидните налепници во 
е-вињетка. Ова не е задолжително, но е препорачливо.

Електронските вињетки можe да се купат на неколку начини:
• На интернет, на адреса: www.bgtoll.bg;
• Преку мобилната апликација bgtoll;
• Преку терминалите за самопослужување во продавниците и во 
канцелариите на патот (Агенција за инфраструктура);
• Во продажните места и во подрачните одделенија на патот (Агенција 
за инфраструктура).

Сите сопственици или корисници на возила што спаѓаат во овој 
опсег треба да ја чуваат налепницата на шофершајбната на возилото 
до денот на нејзиното истекување. На овој начин, при проверка на 
самото место, може да се потврди дека тие правилно ја користат 
платената патна мрежа со валидна вињетка. За намалување на бројот 
на проверки на патиштата, Агенцијата за патна инфраструктура 
и Националната администрација за царина даваат можност за 
конверзија на тековната налепница со е-вињетка. Ова може да се 
направи директно на веб-страницата www.bgtoll.bg со изборот на 
копчето „конверзија на е-вињетка“.

БУГАРИЈА
Од 1 јануари се воведува електронска вињетка за користење на патната мрежа

За возила со вкупна техничка дозволена максимална тежина
што не надминува 3,5 тони:

Од 17 декември, потрошувачите може да купат електронски вињетки 
преку интернет на веб-сајтот www.bgtoll.bg, мобилната апликација bgtoll и 
терминалите за самопослужување, инсталирани на граничните премини, 
бензинските станици и продавници долж националната патна мрежа.

Веб-страницата, како и терминалите за самопослужување работат 
на осум јазици: бугарски, англиски, германски, руски, грчки, турски, 
романски и српски јазик. Плаќањата се вршат со дебитни и кредитни 
картички. Цените на е-вињетките остануваат непроменети за сите видови 
возила. Исто така, почнувајќи од 1 јануари 2019 година, ќе се воведе 
викенд-вињетка за возила со вкупна технички дозволена максимална 
тежина до или еднаква на 3,5 тони.

Возачите без вињетка ќе мора да платат надомест што ќе им 
овозможи да продолжат да се движат, но само во истиот ден. Износот на 
оваа такса е 70 лева за автомобили, 125 лева за возила до 12 т и 175 лева 
за возила над 12 т. Возачите, кои одбиваат да ја платат оваа такса, ќе бидат 
казнети со 300 лева.

Во 2019 година ќе има т.н. преоден период каде што налепниците 
купени во 2018 година и со важност што истекува во 2019 година ќе ја 
задржат валидноста.

Категориите на возила и тарифите се како што следува: 

Категорија D1: возила или комбинации до 3,5 т MPW – Овие возила 
треба да плаќаат надомест за користење на автопатиштата.

Категорија D2: возила или комбинации над 3,5 т до 7,5 т MPW – Овие 
возила треба да плаќаат надомест за користење на автопатиштата, 
магистралните патишта и одредени главни патишта.

Категорија D3: возила или комбинации над 7,5 т до 12 т MPW – Овие 
возила треба да платат надоместок за користење на автопатиштата, 
магистралните патишта и одредени главни патишта.

Категорија D4: возила или комбинации од над 12 т MPW – Овие 
возила треба да платат надоместок за користење на автопатиштата, 
магистралните патишта и одредени главни патишта.

Од 1 јануари 2008 година, вињетите за ветробранско стакло се 
заменети со е-вињети што значи дека при купување овластување 
за користење на патот, на купувачот му се дава само потврда. 
Вињетите можат да се купат на бензински пумпи, канцеларии за 
услуги на клиентите, преку интернет или преку мобилен телефон. По 
извршената трансакција, клиентот добива потврда и порака за потврда 
која треба да се чува една година од последниот ден од периодот на 
важење. На клиентите им се препорачува внимателно да ги проверат 
своите податоци (бројот на регистарската табличка, категоријата на 
патарина и датумот на започнување) пред да ја потпишат потврдата 
или да испратат одговор доколку купуваат преку мобилен телефон. За 
повеќе информации, погледнете на: www.autopalyamatrica.hu и www.
izishop.hu.

За сите сопственици и корисници на возила со вкупна технички 
дозволена максимална тежина над 3,5 тони, горенаведените 
информации се валидни со рок до 15 август 2019. По тој датум, 
валидноста на сите налепници за оваа категорија на возила 
истекуваат дефинитивно и од 16 август 2019 година ќе им биде 
наплатена патарина. Конверзија на налепница со хартиена вињетка во 
е-вињетка е можна само за оние сопственици и корисници на возила 
што имаат налепници купени во 2018 година и на кои валидноста им 
истекува во 2019 година. Конверзијата на налепницата во е-вињетка 
ќе се регистрира во електронска форма преку системот на РИА и 
Националната администрација за патарини, до крајниот датум на 
важење на налепницата за хартиената вињетка за одредено возило. 
Се препорачува да се изврши конверзија на веб-страницата www.
bgtoll.bg со внесување на регистарската табличка на возилото, 
земјата на регистрација и датумот на важење на налепницата на 
хартиената вињетка. Пренамената на налепницата е бесплатна. При 
конвертирање на налепницата, лицето кое ги внесува податоците е 
одговорно за нивното правилно внесување.

За повеќе информации:
info@bgtoll.bg, тел. 0700 10876

УНГАРИЈА
Зголемување на патарините од 2019

Систем за вињети (тарифи од 1.1.2012 година, вклучувајќи 20 % ДДВ) E-вињета

За возила со вкупна техничка дозволена
максимална тежина над 3,5 тони:

Според Министерството за иновации и технологија, почнувајќи од 2019 година, стапката на патарините ќе се зголеми во просек за 5,8 % во споредба со 
досегашните цени. Министерството, исто така, нагласи и дека категориите на возила „еuro 3“ и „еuro 4“, кои повеќе ја загадуваат животната средина, нема 
да се третираат на привилегиран начин. Ревидирањето на надоместоците што се однесуваат на стапките на емисија на гасови, сѐ уште се дискутира. 
Конечните цени ќе бидат објавени до крајот на годината.

MPW земени предвид се базира на вредноста наведена во документот 
за регистрација.

Ако се утврди дека возилото патува без потврда, возачот мора да купи 
вињета за најкраток период на располагање за неговата категорија 
возила и да плати парична казна, на следниов начин:

Ако плати D1 D2 D3 D4 

Во рок од 30 дена 14 875 41 275 63 000 79 375 

По 30 дена 59 500 165 100 252 000 317 500 

Парична казна во HUF

* Оваа вињета важи од денот назначен како прв ден до 24:00 часот на 
истиот ден од наредниот месец. Ако овој датум не постои (на пр. за вињета 
купена на 29, 30 или 31 јануари), вињетата важи до 24 часот на последниот 
ден од следниот месец.

Извор: BGTOLL

Извор: ZMPD

 1 ден недела (10 дена) 1 месец* 1 година 

D1 - 2 975 4 780 42 980 

D2 

3 375 

8 255 13 970 123 975 

D3 12 600 20 370 184 985 

D4 15 875 25 785 234 950 

ШВАЈЦАРИЈА
Ограничувања во товарниот транспорт во 2019 година
Општи ограничувања

Дерогации

Возила 	 Тешки моторни возила со максимална дозволена тежина
	 поголема од 3,5 т, зглобни возила кога овластената тежина на
	 комбинираното возило надминува 5 т, возила со приколка
	 чија овластена вкупна тежина надминува 5 т, индустриски
	 трактори и моторни возила (моторните возила што се користат
	 за превоз на патници, земјоделски возила и каравани се
	 исклучени од овие ограничувања).
Област	 низ Швајцарија 
Забрана	 Недели и државни празници од 00 ч. до 24 ч.
	 Навечер од 22 ч. до 05 ч.

Дерогациите што ја покриваат цела Швајцарија можат да бидат 
издадени од страна на органите на граничните кантони во кои 
започнува патувањето, кое е предмет на овластување. Барањата од 
странство, уредно пополнети, можат да бидат испратени и најмалку 
седум работни дена пред почетокот на транспортот на:

Federal Roads Office c/o Schwadenerwehr Göschehnen 
Postfach 
CH – 6487 Göschenen 
Tel: (+41 41) 885 03 20
Fax: (+41 41) 885 03 21 
e-mail: sonderbewilligung@astra.admin.ch
URL: www.sonderbewilligung.ch

Возењето 	 · од 18 април во 22 ч. до 20 април во 5 ч.
е забрането:	 · од 21 април во 22 ч. до 23 април во 5 ч.
		  · од 19 мај во 22 ч. до 21 мај во 5 ч.
		  · од 8 јуни во 22 ч. до 11 јуни во 5 ч. 
		  · од 31 јули во 22 ч. до 2 август во 5 ч.
		  · од 24 декември во 22 ч. до 27 декември во 5 ч. 
		  · од 31 декември во 22 ч. до 2 јануари
		  2019 година во 5 ч.

Државни празници во 2019 година

 		  1 јануари		  Нова година
		  19 април		  Велики Петок 
		  22 април		  Велигден 
		  20 мај		  Ден на Вознесение
		  10 јуни		  Духовден 
		  1 декември	 Национален ден
		  25 декември	 Божиќ
		  26 декември	 Божиќ

Ако некој од горенаведените датуми не е одмор во еден од кантоните 
или дел од кантонот, во тој кантон нема забрана. Но, на кантоните им е 
дозволено да ги сигнализираат (на пример, Вале и Тесин) ограничувањата 
со упатства.
Кантоналните забрани за државни празници не се однесуваат на 
сообраќајот во транзит.

ЦЕНИ НА ГОРИВОТО ЗА НЕДЕЛАТА 51/2018

ЗЕМЈА ВАЛУТА БЕЗОЛОВЕН 95 БЕЗОЛОВЕН 98 ДИЗЕЛ

Албанија ALL 184.00 - 183.00
Андора EUR 1.090 1.250 1.020
Аргентина ARS 40.560 - 36.620
Ерменија AMD 470.00 490.00 460.00
Австрија EUR 1.210 1.399 1.220
Белорусија EUR 0.640 0.680 0.640
Белгија EUR 1.390 1.450 1.510
Б и Х BAM 2.31 2.41 2.41
Бразил BRL 4.37 - 3.52
Бугарија BGN 1.97 2.34 2.15
Чиле CLP 832 869 634
Хрватска HRK 8.89 9.77 9.35
Чешка CZK 32.76 31.92 32.22
Данска DKK 10.49 11.08 9.49
Естонија EUR 1.289 1.339 1.349
Финска EUR 1.438 1.523 1.419
Франција EUR 1.487 1.495 1.456
Грузија GEL 2.44 2.55 2.49
Германија EUR 1.291 1.553 1.397
Грција EUR 1.530 1.720 1.380
Унгарија HUF 354.20 396.10 392.70
Ирска EUR 1.469 - 1.389
Италија EUR 1.567 - 1.499
Јапонија JPY 147.90 158.60 128.30
Казахстан KZT 180.00 - 191.00
Косово EUR 1.05 - 1.00
Летонија EUR 1.230 1.260 1.220
Литванија EUR 1.094 1.193 1.074
Луксембург EUR 1.127 1.193 1.074
Македонија MKD 61.50 63.50 58.50
Мексико MXN 20.69 - 19.90
Молдавија MDL 18.09 19.81 16.77
Црна Гора EUR 1.200 1.280 1.240
Холандија EUR 1.612 1.694 1.385
Норвешка NOK 15.84 17.07 15.59
Перу EUR 3.67 4.06 3.41
Полска PLN 4.88 5.22 5.15
Португалија EUR 1.493 1.535 1.371
Романија RON 4.90 5.03 5.55
Русија RUB 45.80 52.74 46.34
Србија RSD 147.70 156.90 162.90
Словачка EUR 1.260 1.651 1.220
Словенија EUR 1.230 1.350 1.270
Шпанија EUR 1.210 1.360 1.160
Шведска SEK 14.06 14.66 14.91
Швајцарија CHF 1.570 1.670 1.720
Турција TRY 6.13 6.17 5.94
Украина UAH 30.45 31.55 30.21
В. Британија GBP 1.216 1.330 1.311
САД USD 0.620 - 0.820
Уругвај UYU 54.95 57.01 40.40

ТРАНСПОРТНА БЕРЗА

Волво ФЛ 240, од 2008 година, дозволена 
носивост 9.280 кг, мотор 240 кс, моторна 
блокажа со два степени, рачен менувач 6+Р, 
каросерија 7,2 х 2,45 х 2,45, три страни ролетна 
со нова церада, кабина со еден кревет, гуми 70 
% и 50 %, регистриран. 
070/898-642, 078/398-642

Волво ФХ 13 440 од 2006 година и 
полуприколка Шмитц, од 2007 година, 
камионот е регистриран до октомври 2018 
година, двете се во одлична состојба. Цена по 
договор. 
070/309-559 

Волво 440, два камиони, комплет со ладилник, 
може и посебно. 
070/394-245 

ДАФ ХФ 105 410, еуро 5, од 2007 година, со 
автоматски менувач, сменета сет-ламела, 
сервисиран, во многу добра состојба. 
070/258-791

ДАФ 460, од 2012 година и приколка 
Шварцмулер од 2010 година, камионот има 
сменета сет-ламела, компресор, турбо, ремени, 
затегнувачи. Комплетен сервис е направен во 
ДАФ сервис. За заинтересираните може да се 
приложат и фактури од ДАФ сервиси, може да 
се исплаќа на рати. Цена по договор. 
070/519-435 

Ман 12.220, со поминати 513.000 километри, 
од 2002 година, цена 8.500 евра со ДДВ. 
077/874-666

МАН ТГА 26.530, еуро 4, мануелен, со две 
осовини, на шведски таблички.
075/233-999 

МАН ТГС 41-480, кипер, еуро 5, од март 2009 
година, со ретардер.
070/900-047 

МАН ТГА 440, од 2007 година, со поминати 

900.000 км, реална километража, редовно 
сервисиран, со инсталирана опрема за кипер 
(кип-пумпа). 
078/354-969

МАН ТГА кипер, од 2004 година, донесен од 
Германија, оргинал кипер, со клима, темпомат, 
блокажа на мотор и полуприколка кипер. Цена 
по договор. 
071/311-169 
 
МАН ТГА 26.321, во одлична состојба. 
075/357-603

Мерцедес 18-45, од 2015 година, со поминати 
370.000 километри, се продава комплет и на 
делови. 
070/392-176 

Мерцедес 26х26, регистриран до мај 2018 
година, од 1980 година и Мерцедес 22х33, 
регистриран до септември 2018 година, од 
1984 година.
070/643-346 

Мерцедес Атего 12 18, од 2001 година, со 
Милер кипер 4х2.37х0.65, кран хиаб 1200. 
070/209-159 

Мерцедес Атего, регистриран цела година, од 
2005 година, кран со три телескопи Л=12.5, 
комплетно сервисиран, со нови гуми. 
070/209-778

Мерцедес Бенз 26 35 вити, од 1992 година, 
Милер кипер. 
070/362-232 

Мерцедес Атего 1234 Л, од 2007 година, еуро 
4, со поминати 515.000 км, со шест цилиндри, 
240 кс, носивост 6.200 кг, 265/70Р19.5, 
должина на сандак 7 м, висина 3 м, ширина 
2.45 м, рампа 1.5 тон. Ролетната е на горниот 
дел од церадата, со клима, моторна сопирачка, 
на јастуци, темпомат, спер на диференцијали, 
шасиски нема корозии, гумите се во одлична 
состојба. Платено е сѐ до регистрација, 
камионот е на фирма, носиме по нарачка има и 
други возила на лагер. 
078/555-333

Мерцедес кипер 16/19, во добра состојба. 
072/278-675 

Мерцедес Бенз 12 17, регистриран цела 
година, од 2008 година. Цена по договор.
078/247-288 

Сканија Р400, еуро 5, мега, од 2010 година, 
во одлична состојба, со нови гуми, без АДБЛУ, 
на БГ таблички, регистриран цела година 
и полуприколка Шмитц, мега, во одлична 
состојба, со нови гуми, на БГ таблички, 
регистриран цела година, комплет возилото 
чини 24.999 евра. Моментално работи на пат 
Германија – Италија. 
070/817-597

Ајатс Браво I, даблдекер, од 2005 година, во 
екстра-состојба, со 78 комерцијални седишта 
+ 2, можност за плаќање во готово или дел во 
готово – дел на лизинг. 
070/333-016 

Ивеко автобус, туристички , 28 + 1 седиште, со 
две врати, клима, Мерцедес мотор, вреди да се 
види. Можна е замена. 
078/763-110

Приколка Сарис П30, од 1997 година, 
носивост 2.200 кг, димензии на сандак 2 м 
х 4 м, регистрирана до 25.9.2019, со нови 
гуми, погодна за транспорт на сѐ, градежни 
материјали, механизација, шлеп, со метален 
под, со бродски лим, цена 2.400 евра.
070/344-500 

Ивеко Магирус, за делови. 
070/999-184 

Делови за Мерцедес 12 13.
070/999-184 

Полуприколка кипер Шмитц, од 2008 година, 
приколката е 33 м3, тежина од 5.600 кг, гуми 80 
%, со алуминиумски бандажи, во топ-форма. 
070/300-268 

Делови за автобуси. 
070/361-733

КАМИОНИ АВТОБУСИ

ДЕЛОВИ

ОГЛАСИ ( преку SMS и e-mail )

Испратете го Вашиот ОГЛАС како SMS на:

или како e-mail на:

Внесете го Вашиот телефон или e-mail адреса

070 / 40 11 11 и 070 / 40 11 07

bizkontakti@yahoo.com

Продавам Продавам

Продавам



ww
w.

am
er

it.o
rg

.m
k

43број 157       декември 2018

АКТУЕЛНО/ВОЗИ МАЈСТОРЕ

ВИЦОВИ

К омпанијата Аprilli Design Stu-
dio, со седиште во Торонто, 
Канада, изработи апартман, 
кој е вистинска „хотелска соба 

на тркала“, преку кој покажа како ја 
замислува иднината на патувањата и 
хотелите. Станува збор за беспилотно 
возило, кое ги има сите удобности на 
хотел и кое е совршена комбинација од 
транспортно средство и удобност за 
корисникот буквално од почетната до 
крајната дестинација. Притоа, Тhe Ѕuite, 
кој е добитник на годинашната награда 
за радикални иновации, доаѓа опремен 
со основни услови за спиење, за работа 
и тоалет, за гостите да можат времето 
поминато во патување да го користат 
поефикасно и попродуктивно. За да го 
добијат тоа, тие едноставно треба да 
ја внесат крајната дестинација преку 
апликација, па возилото ја анализира 
најдобрата маршрута, комуницира со 
попатните продавници, ресторани и 
слично, со цел завршување на уште 
некоја незавршена обврска. Неговиот 
комфор е уште понагласен со опцијата 
возилото само да ја анализира внат-
решната средина и да ја прави што е 
можно поидеална. Во Арrilli планираат 
со овој нивен концепт за „хотелска 
соба на тркала“ во иднина да управува 
автономен хотелски синџир, кој се 
состои од мрежа различни градби каде 
што може да се паркираат возилата, а 
ќе има и дополнителни услуги за храна 
и пијалаци, потоа сали за состаноци, спа, 
базени, теретани... Секое вакво возило 
ќе може да се резервира посебно и 

патниците ќе може да ја користат која 
било автономна соба додека патуваат. 
Истовремено, автономните хотели, со-
ставени од автономни хотелски соби 
ќе нудат и беспилотни возила, кои ќе се 
испраќаат до хотелските соби со собна 
услуга или со батерии за собите. Еден од 
аспектите што ги загрижува експертите 
е колку долго луѓето можат да останат 

во затворен простор или што ќе прават 
за време на долги патувања зашто на 
патниците им се потребни вистински 
бањи, кревети, прозорци и природна 
светлина... Затоа, од канадската компа-
нија велат дека за долги патувања вак-
вите возила нема да бидат удобни.

Ј.С.Б.

Станува збор за беспилотно возило, кое ги има сите удобности на хотел и кое е 
совршена комбинација од транспортно средство и удобност за корисникот буквално 
од почетната до крајната дестинација

КАНАДСКА КОМПАНИЈА ИЗРАБОТИ 
ВИСТИНСКА „ХОТЕЛСКА СОБА НА ТРКАЛА“

Технологијата го менува светот

Во пресрет на најлудата ноќ, мајка 
и нејзината мала ќеркичка се шетаат 
низ центарот на градот. Ќерката ги 
гледа многуте прегрнати парови, па 
прашува:
– Мамо, мамо ќе имам ли јас момче? 
Мајката ја милува по косата и вели:
– Ќе имаш ќерко, ако бидеш добра!
– А ако не бидам добра?
– Е тогаш ќе ги имаш повеќе!

*  *  *
Комшијата го прашува малиот Коки 
во лифтот:
– Што ти донесе Дедо Мраз, детенце?
– Играчка на батерии.
– А на мама?
– И на мама исто!

*  *  *
Влегува момче во книжарница и 
прашува:
– Ве молам, имате ли новогодишни 
честитки на кои пишува „На мојата 
единствена љубов“?
Продавачката се насмевнува и вели:
– Секако, имаме, повелете! А момчето: 
– Дајте ми десет!

*  *  *

Ботка нашла скриени пари во 
гардеробата на Боки и го прашува:
– Од каде имаш толку многу пари, бе 
ти?
– Ги собирам за новогодишен подарок 
за тебе!
– Ахаааа, а зошто се толку малку?

*  *  *
Новогодишна ноќ е. Лумперајката 
поминала и Ботка му ја изложува на 
Боки својата „економска програма“ за 
годината што следува:
– И да знаеш, отсега сe ќе си плаќаш: 
ручек – 10 евра, перење облека – 15 
евра, пеглање исто 15 евра!
Боки:
– Ама срце, немој тоа сега, јас сакам 
да водиме љубов!
– Ааааа, е тоа ќе те чини 100 евра! 
Боки веќе подналутено:
– Немам толку, имам само 50! – и се 
завртел да спие... Кога одеднаш слуша 
како нешто шушка, се врти и ја гледа 
Ботка како „копа“ по чантата:
– Ботке, што бараш душо?
– Барам 50 евра да ти позајмам, 
цркнал дабогда!

*  *  *
Ден пред новогодишната ноќ, 
телефонски повик во едно 
советувалиште:
– Алооо, ве молам, дали го добив 
советувалиштето за алкохоличари!
– Да? Како можеме да ви помогнеме?
– Е, како да направам коктел Blady 
Mary?

’

’

